
ᐃᓄᐃᑦ ᑕᐱᕇᑦ ᑲᓇᑕᒥ (ᑕᐱᕇᒃᑯᑦ) ᑭᒡᒐᖅᑐᐃᔨᐅᓗᑎᒃ ᑎᒥᖁᑎᒋᔭᐅᕗᑦ ᐃᓄᖕᓄᑦ ᑕᒪᐃᓐᓂ ᑲᓇᑕᒥ, ᐊᒥᓲᓂᖕᒋᑦ 
ᓇᔪᖅᓱᑎᒃ ᐃᓄᐃᑦ ᓄᓇᑐᖃᕇᓐᓇᖅᑕᖏᓐᓂᒃ 51−ᓂᒃ ᓄᓇᓕᖕᓂ ᑕᐅᕙᙵᑦ ᐱᒋᐊᖅᑐᓂᒃ ᐃᓄᕕᐊᓗᐃᑦ ᓄᓇᖓᓂᒃ 
(ᓄᓇᑦᓯᐊᕐᒥ), ᓄᓇᕗᒻᒥ, ᓄᓇᕕᖕᒥ (ᑯᐸᐃᒃ ᐅᐊᖕᓇᖓᓂ), ᐊᒻᒪᓗ ᓄᓇᑦᓯᐊᕐᒥ (ᓚᐸᑐᐊᑉ ᐅᐊᖕᓇᖓᓂ). ᐃᓄᐃᑦ ᓄᓇᖓᑦ 
ᐊᖏᓂᓕᒃ ᑲᓇᑕᐅᑉ ᓄᓇᖁᑎᐊᓂᒃ ᑕᒫᓂ 40 ᐳᓴᓐᑎᖓᓂᒃ, 72 ᐳᓴᓐᑎᒃᑯᑦ ᓯᒡᔭᖅᐸᓯᖏᓐᓂᒃ ᐊᒻᒪᓗ 35 ᐳᓴᓐᑎᖏᓐᓂᒃ 
ᐃᒪᕐᓂ ᑕᕆᐅᖑᖏᓐᓂᖏᓐᓂᒃ. ᑕᐱᕇᒃᑯᑦ ᑭᒡᒐᖅᑐᐃᔨᐅᕗᑦ ᐱᔪᓐᓇᐅᑎᖏᓐᓂᒃ ᐱᔪᒪᓂᖏᓐᓂᓗ ᐃᓄᐃᑦ ᑲᓇᑕᓕᒫᒥ 
ᐊᖅᑯᑎᖃᖅᓱᑎᒃ ᑲᕙᒪᖃᕈᓯᐅᔪᒥᒃ ᑭᒡᒐᖅᑐᐃᔪᒥᒃ ᑕᒪᐃᓐᓂᒃ ᐃᓄᐃᑦ ᐊᕕᒃᑐᖅᓯᒪᓂᖏᓐᓂ. ᐊᔭᐅᕆᓲᖕᒍᕗᒍᑦ 
ᐊᑐᐊᒐᓂᒃ, ᐱᓕᕆᐊᓂᒃ, ᐊᒻᒪᓗ ᐱᔨᑦᑎᕋᐅᑎᓂᒃ ᑲᒪᒋᔭᐅᖁᓪᓗᒋᑦ ᐊᑲᐅᙱᓕᐅᕈᑎᐅᔪᑦ ᐃᓄᐃᑦ ᐃᓅᓯᖃᑦᓯᐊ ᓕᕆ -
ᓂᖕᒋᓐᓂᒃ, ᐃᓕᖅᑯᓯᓕᕆᑦᓯᐊᓂᖕᒋᓐᓂᒃ, ᐃᒻᒥᓂ ᐊᐅᓚᑦᓯᒍᓐᓇᕐᓂᖕᒋᓐᓂᒃ, ᐊᒻᒪᓗ ᐊᕙᑎᓕᕆᒍᓐᓇᕐᓂᖕᒋᓐᓂᒃ. 

ᑕᐱᕇᒃᑯᑦ ᑲᑎᒪᔨᖏᑦ ᓂᕈᐊᕈᓐᓇᓂᓖᑦ ᓯᕗᓕᖅᑎᐅᕗᑦ ᓯᑕᒪᓂᒃ ᐃᓄᐃᑦ ᓄᓇᑖᕐᕕᐅᓯᒪᔪᓂᒃ ᑲᑐᔾᔨᖃᑎᒌᖏᓐᓂᒃ: 

    •   ᐃᒃᓯᕙᐅᑕᖅ ᐊᒻᒪᓗ ᐊᐅᓚᑦᑎᔨᒻᒪᕆᒃ, ᐃᓄᕕᐊᓕᐃᑦ ᐊᕕᒃᑐᖅᓯᒪᓂᖏᓐᓂ ᑯᐊᐳᕇᓴᒃᑯᑦ 
    •   ᐊᖓᔪᖄᖅ, ᒪᑭᕝᕕᒃ 
    •   ᐊᖓᔪᖄᖅ, ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓ 
    •   ᐊᖓᔪᖄᖅ, ᓄᓇᑦᓯᐊᑉ ᒐᕙᒪᒃᑯᖏᑦ 

ᐅᑯᐊᑦᑕᐅᖅ ᓂᕈᐊᕈᓐᓇᐅᑎᖃᖏᒃᑲᓗᐊᖅᓱᑎᒃ ᑲᑎᒪᔨᐅᖃᑕᐅᖏᓐᓇᓲᖑᒋᕗᑦ: 

    •   ᐊᖓᔪᖄᖅ, ᐃᓄᐃᑦ ᐅᑭᐅᖅᑕᖅᑑᑉ ᑲᑎᒪᔨᕐᔪᐊᖏᑦ ᑲᓇᑕᒥᒃ 
    •   ᐊᖓᔪᖄᖅ, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 
    •   ᐊᖓᔪᖄᖅ, ᑲᓇᑕᓕᒫᒥ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏᑦ 

ᑕᐅᑐᒐᕆᔭᐅᓂᖏᑦ 
ᑲᓇᑕᒥᐅᑦ ᐃᓄᐃᑦ ᐊᔪᖅᓴᕈᓐᓃᖅᐸᓪᓕᐊᓂᖏᑦ ᑕᐱᕇᖕᓂᕐᒥᒍᑦ ᐃᖕᒥᓂᒡᓗ ᑐᑭᓕᐅᖅᑎᐅᕙᒡᓗᑎᒃ. 

ᑎᓕᔭᐅᓯᒪᓂᖏᑦ 
ᐃᓄᐃᑦ ᑕᐱᕇᑦ ᑲᓇᑕᓕᒫᒥ ᓂᐱᒋᔭᐅᕗᑦ ᓴᐳᓐᓂᐊᖅᑎᐅᓂᕐᒧᑦ ᓯᕗᕙᕆᐊᖅᑎᑦᑎᕙᓪᓕᐊᓂᕐᒧᓪᓗ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐃᓚᒋᔭᐅᔭᕆᐊᖃᕐᓂᖏᓐᓂ ᑕᒫᓂ ᑲᓇᑕᒥ. 

ᑐᑭᓯᒋᐊᕈᑎᒃ

ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓ ᓄᓇᖁᑎᒋᔭᐅᓇᔭᙱᑦᑐᖅ ᑲᓇᑕᒧᑦ ᐃᓄᒃᑕᖃᕐᓂᖏᑉᐸᑦ. ᐃᓄᐃᑦ ᐊᐅᓚᑦᑎᔨᐅᓂᖏᑦ 
ᑲᓇᑕᒥᐅᓄᑦ ᐊᐅᓚᑦᑎᔾᔪᑕᐅᕗᑦ. ᑕᐃᒪᐃᒐᓗᐊᖅᑎᓪᓗᒍ ᑳᓇᑕ ᑭᖑᕙᖅᑐᖅ ᑕᒪᐃᓐᓂᒃ ᐊᓯᖏᑦ ᐅᑭᐅᖅᑕᖅᑐᕐᒥᐅᑦ 
ᐱᕙᓪᓕᐊᑎᑦᑎᓂᖏᓐᓂᒃ ᐅᑭᐅᖅᑕᖅᑐᒥ, ᓇᖏᐊᕐᓇᖅᑐᒦᓕᖅᓱᓂ ᐅᓗᕆᐊᓇᖅᑐᓄᑦ ᓄᓇᕐᔪᐊᑕ ᖃᓄᐃᑦᑕᐃᓕᒪᓂᖓ, 
ᓇᖕᒥᓂᖃᕐᓂᑦᑕ ᓱᕋᐃᔭᐅᑦᑕᐃᓕᒪᓂᖓ ᐊᒻᒪᓗ ᑲᓇᑕᐅᑉ ᓯᓚᑖᓂᒥᐅᑕᓄᑦ ᐸᒡᕕᓴᒃᑕᐅᑦᑕᐃᓕᒪᓂᖓ. ᐆᒃᑑᑎᒋᓗᒍ, 
ᐱᑐᖃᐅᓗᐊᕐᓂᖏᑦ ᐱᑕᖃᙱᑦᓯᐊᒻᒪᕆᒃᑐᓪᓗᓐᓃᑦ ᐊᐅᓪᓛᕈᑎᒃᓴᓕᕆᓂᕐᒧᑦ ᐱᖁᑎᕐᔪᐊᑦ, ᐆᒃᑑᑎᒋᓗᒋᑦ ᑐᓚᒃᑕᕐᕖᑦ  
ᐊᒻᒪᓗ ᕿᑯᓕᖕᓂ ᓴᓇᔭᐅᓯᒪᙱᓂᖏᑦ ᒥᑕᕐᕖᑦ, ᐊᑭᑐᔫᑎᑦᑎᕗᑦ ᐊᔪᕐᓇᕐᓂᖅᓴᐅᑎᑦᑎᓗᑎᓗ ᐃᓄᐃᑦ ᓄᓇᖓᓄ 
ᑎᑭᕝᕕᖃᒍᓐᓇᓂᕐᒥᒃ ᐃᑉᐱᒍᓱᑦᓯᐊᓂᕐᒥᓗ, ᐊᒻᒪᓗᑦᑕᐅ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᑦᑕᑕᕐᓂᕐᒧᓗ ᐱᖁᑎᕐᔪᐊᒋᔭᐅᔪᑦ 
ᐃᓱᓕᕝᕕᖃᒌᓲᒍᓂᖏᓐᓄᑦ ᓄᓇᓖᑦ ᐊᑐᒋᐊᖃᓕᓲᖑᕗᑦ ᐊᓯᖏᑦ ᓄᓇᕐᔪᐊᑦ ᖁᒻᒧᐊᖅᑎᑦᑎᓯᒪᔭᖏᓐᓂᑦ. 

ᐊᔪᖅᓴᕈᓃᖅᐸᓪᓕᐊᔪᓐᓇᕐᓂᖏᑦ ᐃᓄᐃᑦ ᓄᓇᖏᓐᓂ ᐃᓚᒋᔭᐅᓪᓚᕆᖕᒪᑕ ᑲᓇᑕᐅᑉ ᐊᐅᓚᑦᑎᔨᐅᕝᕕᒋᔭᖓᓄᑦ 
ᐊᑯᓂᐊᓗᖕᒧᓪᓗ ᐅᓗᕆᐊᓇᖅᑐᖃᕆᐊᖃᙱᓐᓂᖓᓄᑦ ᐊᒻᒪᓗ ᓴᐳᓐᓂᐊᖅᑕᐅᓯᒪᔪᓐᓇᕆᐊᖃᕐᓂᖓᓄᑦ ᐅᑭᐅᖅᑕᖅᑑᑉ 
ᐃᓱᒪᒋᓪᓗᒋᑦ ᐱᔪᓐᓇᐅᑎᕗᑦ, ᐊᔾᔨᒋᔭᐅᙱᑐᓂᒡᓗ ᖃᐅᔨᒪᓂᖃᕐᓂᖏᓐᓄᑦ ᐊᕕᒃᑐᖅᓯᒪᓂᖏᓐᓂᒃ, ᓴᙱᓂᖃᕈᑕᐅ -
ᓂᖏᓐᓄᓪᓗ ᓄᓇᓕᒃᑎᓐᓄᑦ. ᐃᓄᖁᑎᕗᑦ ᖃᐅᔨᒪᓂᖅᐹᖑᖕᒪᑕ ᐅᑭᐅᖅᑕᖅᑐᕐᒥᒃ, ᑕᐃᒪᙵᑦ ᐊᑐᕈᒥᐅᒃ, 
ᓇᔪᐃᓐᓇᖅᓱᓂᒋᓪᓗ ᐃᓄᐃᑦ ᓄᓇᖏᓐᓂ ᕼᐊᓇᓚᒐᖏᓐᓃᑦᑐᓂᒃ ᐊᕐᕌᒍᓂᒃ. ᑕᐃᒪᐃᒃᑲᓗᐊᖅᑎᓪᓗᒍ, ᐊᕕᒃᑐᖅᓯᒪᓂᖏᓐᓂ 
ᐱᕈᖅᐸᓪᓕᐊᔪᓂᒃ ᓇᓃᓐᓂᖏᓐᓂ ᐊᐅᓚᑦᑎᔨᐅᔪᓐᓇᐅᑎᒥᒍᑦ, ᐃᓄᐃᑦ ᓱᓕ ᐊᑐᕈᓐᓃᖅᑎᑕᐅᔪᓐᓇᖅᑑᒐᓗᐊᓂᒃ 
ᐃᓅᖃᑎᒌᒡᕕᐅᔪᓂ ᑮᓇᐅᔭᓕᐅᖃᑕᐅᔪᓐᓇᕐᓂᖏᓐᓂᓗ ᓇᓕᖁᐊᓕᖅᓯᒪᙱᑐᑦ ᓱᓕ ᐱᖁᑎᕐᔪᐊᖃᑦᑎᐊᖏᓐᓂᕐᒧᑦ, 
ᐱᔨᑦᑎᕋᐅᑏᓪᓗ ᐃᓱᖃᕐᓂᖏᓐᓄᑦ ᐊᑐᖅᑕᐅᖃᑦᑕᕈᓐᓇᕐᓂᖏᓐᓂᒃ.  

51−ᖑᖕᒪᑕ ᑕᐃᒪᓐᓂ ᐃᓄᐃᑦ ᓄᓇᖏᓐᓂ ᓄᓇᓖᑦ ᐃᓄᖕᓄᑦ ᐊᖑᓇᓱᒡᕕᐅᕙᒃᑐᑦ, ᐱᓇᓱᐊᕐᕕᐅᕙᒃᑐᑦ, ᖃᐅᔨᓴᕐ ᕕᐅ -
ᕙᒃᑐᓪᓗ ᐊᖏᓂᓕᖕᒥᒃ ᑕᐅᓴᖏᓐᓃᑦᑐᓂᒃ ᑭᑉᐸᕆᒃᑐᓂᒃ ᑭᓛᒥᑕᓕᖕᓂᒃ ᓄᓇᒥᒃ, ᑕᕆᐅᕐᒥᒡᓗ, ᐃᓚᖃᕐᒥᔪᒥᒃ ᐊᖅᑯᓯᕆᐊᑉ 
ᑕᕆᐅᖓᓂᒃ. ᐃᓄᖁᑎᒋᔭᕗᑦ ᖃᐅᔨᒪᔨᑕᐅᕗᑦ ᓄᓇᑦᑎᓐᓂᒃ ᐱᔪᒪᔭᕐᔪᐊᕆᔭᐅᓕᖅᑐᒥᒃ, ᐊᔾᔨᐅᖏᑦᑐᓂᒡᓗ ᐱᔨᑦᑎᕋᖅ -
ᑎᐅᕙᒃᑐᑎᒃ ᐊᒥᓲᕙᙱᑐᓂᒃ ᑲᓇᑕᒥ ᓯᒡᔭᖅᐸᓯᖕᓂᒃ ᓇᐳᑦᑎᖅᑐᐃᔨᓄᑦ ᐊᒻᒪᓗ ᑲᓇᑕᒥᐅᑦ ᐅᓇᑕᖅᑐᒃᓴᖏᓐᓄᑦ. 

ᑕᑯᒐᔪᖕᓂᖅᓴᒻᒪᕆᐅᓕᖅᑐᒍᑦᑕᐅᖅ ᐅᒥᐊᕐᔪᐊᕐᓂᒃ ᓄᓇᖁᑎᑦᑎᓐᓂᒃ, ᑲᓇᑕᐅᑉ ᓯᓚᑖᓃᖔᖅᑐᓂᓗ ᐱᑕᖃᐃᓐᓇᓲᖑ-
ᓕᖅᓱᓂᒃ ᐊᐅᓚᑦᓯᕙᓪᓕᐊᔪᒪᔪᓂ ᓯᕗᓂᒃᓴᕆᓕᕈᓐᓇᖅᑕᑦᑎᓐᓂᒃ. ᐃᓄᐃᑦ ᖁᐊᖅᓵᕈᑎᖃᖅᓯᒪᕗᑦ ᑲᓇᑕᐅᑉ 
ᓂᓪᓕᐅᑎᒋᓚᐅᖅᑕᓯᖏᓐᓂᖏᓐᓄᑦ ᑕᒪᒃᑯᓄᖓ ᐱᕙᓪᓕᐊᓕᖅᑐᓂᒃ ᐊᒻᒪᓗ ᒐᕙᒪᐃᑦ ᐱᓂᐊᕐᓂᖃᙱᓂᖏᓐᓄᑦ ᐃᓄᐃᑦ 
ᓄᓇᖏᓐᓂᒃ ᐃᓚᓕᐅᑎᔭᐅᑦᑎᐊᕆᐊᖃᕐᓂᖓᓂᒃ ᑲᓇᑕᒧᑦ.  

ᐃᓄᐃᑦ ᐅᐱᒍᓱᒃᑐᑦ ᑲᓇᑕᒥᐅᑕᐅᓂᕐᒥᓂᒃ. ᐃᓱᒪᓘᑕᐅᕙᒃᑐᓂᒃ ᐃᓅᖃᑎᑦᑎᓐᓄᑦ ᐃᓱᒫᓘᑎᖃᖃᑕᐅᕗᒍᑦ ᑲᓇᑕᐅᑉ 
ᐊᐅᓚᑕᐅᔪᓐᓇᕐᓂᖓᓄ ᐊᒻᒪᓗ ᐅᓗᕆᐊᓇᑐᖃᕆᐊᖃᙱᓂᖓᓐᓂᒃ. ᑐᙵᓱᒃᑎᑕᐅᓚᐅᒐᓗᐊᖅᓱᑎᒃ ᒫᓐᓇᓵᖑᓚᐅᖅᑐᖅ 
ᐱᓂᐊᕐᓂᖃᕐᓂᕋᐃᓚᐅᕐᓂᖏᑦ ᑲᓇᑕᒥ ᓯᕗᓕᐅᖅᑎᐅᔪᑦ ᓯᕗᓪᓕᐅᑎᑦᑎᔪᒪᓂᕋᐃᓪᓗᑎ ᐊᕕᒃᑐᖅᓯᒪᓂᖓᓂ, ᓴᙱᓂᖅᓴᓂᒃ 
ᑭᓯᐊᓂ ᐃᓱᒪᒃᓴᖅᓯᐅᕈᑕᐅᓯᒪᑦᑎᐊᖅᑐᓂᒃ ᑕᐅᑐᒐᓕᐅᕈᑎᒃ ᑲᓇᑕᒧᑦ ᐃᓕᓯᒪᑦᓯᐊᓂᕐᒧᑦ ᐊᖅᑯᑎᒃᓴᑐᐊᕆᓕᖅᑕᕗᑦ 
ᐊᑯᓂᐅᓂᐊᖅᑐᒧᑦ ᐅᓗᕆᐊᓇᖅᑐᒦᑦᑕᐃᓕᒪᓂᐊᕈᓂ ᐅᑭᐅᖅᑕᖅᑐᖅᐸᓯᒃ.  

ᑲᓇᑕ ᓵᑉᐸᓪᓕᐊᓂᖓᓄᑦ ᐅᑭᐅᖅᑕᖅᑐᖅᐸᓯᖕᒧᑦ, ᒐᕙᒪᐃᑦ ᓯᕗᓪᓕᐅᔾᔨᒋᐊᖃᖅᐳᑦ ᐃᓄᐃᑦ ᐊᔪᖅᓴᕈᓐᓃᕈᑎᒃᓴᖏᓐᓂᒃ, 
ᐃᓱᒪᖃᕐᕕᒋᔭᖏᓐᓂᓗ ᑐᙵᕕᐅᓂᐊᖅᑐᓂᒃ ᐅᑭᐅᖅᑕᖅᑐᒥ ᐅᓗᕆᐊᓇᖅᑐᖃᕆᐊᖃᙱᓂᖓᓄᑦ, ᐊᐅᓚᑦᑎᕕᐅᔪᓐ -
ᓇᕐᓂᖓᓄᑦ ᐊᒻᒪᓗ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖓᓄᑦ. ᑲᓇᑕ ᐱᓕᕆᖃᑎᖃᑦᑎᐊᕆᐊᓕᒃ ᐃᓄᖕᓂᒃ ᐱᕙᓪᓕᐊᑎᑦᑎᓂᕐᒥᒃ 
ᐊᑑᑎᖃᑦᑎᐊᕐᓂᐊᖅᑐᓂᒃ ᐅᓗᕆᐊᓇᕇᒃᑯᑎᒃᓴᓄᑦ ᐊᑐᐊᒐᓕᐅᕐᓂᕐᒥᒃ ᐃᓄᐃᑦ ᓄᓇᖏᓐᓂ ᐃᓕᑕᖅᓯᓯᒪᔪᒥᒃ 
ᐱᒻᒪᕆᐅᓂᖏᓐᓂᒃ ᐃᓄᐃᑦ ᐅᓗᕆᐊᓇᖅᑐᒦᑦᑕᕆᐊᖃᙱᓂᖏᓐᓂ ᑲᓇᑕᓕᒫᑉ ᓇᐅᑦᑎᖅᑐᐃᔭᐅᓂᖓᓂ.  

ᐃᓄᖁᑎᑦᑕ ᓄᓇᓖᓪᓗ ᖃᓄᐃᙱᓐᓂᖏᑦ ᑕᐃᒪᙵᑦ ᑐᒡᓕᒋᔭᐅᑐᐃᓐᓇᓯᒪᕗᑦ ᑲᓇᑕᐅᑉ  ᐱᓕᕆᐊᖏᓐᓄᑦ ᐅᓗᕆᐊᓇᖅ -
ᑐᒦᑦᑕᐃᓕᒪᓂᕐᒧᑦ. ᑕᒪᓐᓇ ᐊᓯᔾᔨᕆᐊᓕᒃ.  

ᐃᓄᖕᓄᑦ ᑕᐅᑐᒐᕆᔭᐃᑦ ᐅᑭᐅᖅᑕᖅᑑᑉ ᐊᐅᓚᑕᐅᓂᖓᓄᑦ, ᐅᓗᕆᐊᓇᖅᑐᒦᑦᑕᐃᓕᒪᓂᖓᓄᑦ, ᓴᐳᓐᓂᐊᖅᑕᐅᕙᓐᓂᖕᒐᓄᓪᓗ 3

ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓ 
ᓄᓇᖁᑎᒋᔭᐅᓇᔭᙱᑦᑐᖅ  
ᑲᓇᑕᒧᑦ ᐃᓄᒃᑕᖃᕐᓂᖏᑉᐸᑦ.  
ᐃᓄᐃᑦ ᐊᐅᓚᑦᑎᔨᐅᓂᖏᑦ  
ᑲᓇᑕᒥᐅᓄᑦ ᐊᐅᓚᑦᑎᔾᔪᑕᐅᕗᑦ. 
ᑕᐃᒪᐃᒐᓗᐊᖅᑎᓪᓗᒍ ᑳᓇᑕ 
ᑭᖑᕙᖅᑐᖅ ᑕᒪᐃᓐᓂᒃ  
ᐊᓯᖏᑦ ᐅᑭᐅᖅᑕᖅᑐᕐᒥᐅᑦ 
ᐱᕙᓪᓕᐊᑎᑦᑎᓂᖏᓐᓂᒃ ᐅᑭᐅᖅᑕᖅᑐᒥ, 
ᓇᖏᐊᕐᓇᖅᑐᒦᓕᖅᓱᓂ ᐅᓗᕆᐊᓇᖅᑐᓄᑦ 
ᓄᓇᕐᔪᐊᑕ ᖃᓄᐃᑦᑕᐃᓕᒪᓂᖓ, 
ᓇᖕᒥᓂᖃᕐᓂᑦᑕ ᓱᕋᐃᔭᐅᑦᑕᐃᓕᒪᓂᖓ 
ᐊᒻᒪᓗ ᑲᓇᑕᐅᑉ ᓯᓚᑖᓂᒥᐅᑕᓄᑦ 
ᐸᒡᕕᓴᒃᑕᐅᑦᑕᐃᓕᒪᓂᖓ. 



ᑲᓇᑕᒥ ᐅᓗᕆᐊᓇᖅᑐᖃᖅᑕᐃᓕᒪᓂᖓᓄᑦ ᖃᓄᐃᓕᐅᕈᑎᒃᓴᐃᑦ ᐅᑭᐅᖅᑕᖅᑐᒥ ᑕᐃᒃᑯᓂᖓᑦᓴᐃᓐᓇᖅ ᑕᒻᒪᖅᑕᖅ -
ᑕᐃᓕᒪᔭᕆᐊᖃᕐᓂᐊᖅᑐᑦ. ᑲᓇᑕᐅᑉ ᐊᒥᐊᓕᑲᐅᓪᓗ ᐅᓇᑕᖅᑐᒃᓴᖃᓚᐅᕐᓂᖏᑦ ᐅᑭᐅᖅᑕᖅᑐᖅᐸᓯᖕᒥ ᑐᒡᓕᕆᔭᒥ 
ᓄᓇᕐᔪᐊᕐᒥ ᐅᓇᑕᓚᐅᖅᓯᒪᔪᓂ ᐊᑯᓂᐊᓗᒃ ᐊᒃᑐᐃᓂᖃᓚᐅᖅᓯᒪᕗᑦ ᐃᓄᖕᓂᒃ ᓄᓇᓕᖁᑎᑦᑎᓐᓂᒡᓗ. ᐊᖏᔫᑏᑦ 
ᐱᖁᑎᕐᔪᐊᑦ ᓴᓇᔭᐅᓚᐅᖅᓯᒪᖕᒪᑕ ᑕᐃᔅᓱᒪᓂ ᐊᒥᐊᓕᑲᐅᑉ ᐅᓇᖅᑕᖅᑐᒃᓴᖁᑎᖏᓐᓄᑦ ᐊᕕᒃᑐᖅᓯᒪᓂᐅᔪᓂ, 
ᐃᓚᖃᓚᐅᖅᑐᓂᒃ ᓴᓇᔭᐅᓂᖏᓐᓂ ᐅᓇᑕᖅᑐᒃᓴᓄᑦ ᓇᐅᑦᓯᖅᑐᐃᕕᕝᕕᓃᑦ ᐊᒥᓱᒐᓴᐃᑦ ᐊᒻᒪᓗ ᒥᑦᑕᕐᕕᓕᐊᕆᔭᐅᓚᐅᖅᓯᒪᔪᑦ 
ᑕᐅᕙᓂ ᖃᐅᓱᐃᑦᑐᕐᒥ, ᐃᖃᓗᖕᓂ, ᓴᓪᓕᕐᒥ, ᓚᐸᑐᐊᕆᒥ, ᑰᔾᔪᐊᕐᒥᓗ.  

ᐅᓇᑕᖅᑐᒃᓴᐃᑦ ᐃᓄᐃᑦ ᓄᓇᖏᓐᓄᐊᓂᖏᑦ ᐱᒋᐊᕈᑎᐅᓚᐅᖅᐳᑦ ᑕᐃᔅᓱᒪᓂ ᖃᓪᓗᓈᑦ ᐊᐅᓚᑦᑎᔨᐅᔪᒪᕙᓪᓕᐊᓂᖏᓐᓄᑦ 
ᐃᓄᖕᓂᑦ, ᐃᓄᐃᑦ ᕿᑐᖓᖏᓐᓂᒃ ᐊᐅᓪᓚᖅᑎᑦᑎᖃᑦᑕᓚᐅᕐᓂᖏᑦ ᐃᓕᓐᓂᐊᕆᐊᖅᑎᑕᐅᓂᖏᓐᓄᑦ, ᓅᑕᐅᕙᓚᐅᕐ -
ᓂᖏᓐᓄᓪᓗ ᐃᓄᐃᑦ ᐃᓚᒌᑦ ᑲᓇᑕᐅᑉ ᓇᖕᒥᓂᖃᕐᓂᕋᒍᒪᓂᖓᓄᑦ ᓄᓇᑦᑎᓐᓂᑦ, ᐊᒻᒪᓗ ᑐᖁᕋᖅᑕᐅᓚᐅᖅᓯᒪᓂᖏᑦ ᐃᓄᐃᑦ 
ᐊᐅᓪᓛᕉᑎᖏᑦ ᕿᒻᒦᑦ ᐸᓖᓯᒃᑯᓐᓄᑦ ᓅᑐᓐᓇᐃᓕᑎᑦᑕᐅᒋᐊᕐᓂᖏᓐᓄᑦ ᐃᓄᐃᑦ. 

ᐅᒃᑑᑎᒋᓗᒍ ᑕᐃᔅᓱᒪᓂ 1950−ᖏᓐᓂ, 19-ᖑᓚᐅᖅᐳᑦ ᐃᓚᒌᑦ ᐃᓄᒃᔪᐊᕐᒥᐅᑦ, ᓄᓇᕕᖕᒥ, ᐊᒻᒪᓗ ᐱᖓᓱᑦ ᐃᓚᒌᒃᑐᑦᑕᐅᖅ 
ᒥᑦᑎᒪᑕᓕᖕᒥᐅᑦ, ᓄᓇᕗᒻᒥ ᓄᒃᑎᖅᑕᐅᓚᐅᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᖃᐅᓱᐃᑦᑐᕐᒧᑦ ᐊᒻᒪᓗ ᐊᐅᓱᐃᑦᑐᕐᒧᑦ 
ᖁᑦᑎᖅᑐᒧᑦ ᑲᓇᑕ ᓄᓇᖁᑎᖃᕐᓂᕋᒍᒪᓂᖏᓐᓄᒃ ᐃᓄᓕᑐᖃᐅᓂᕋᖅᑕᐅᓂᐊᕐᒪᑕ ᑕᐅᕙᒃᑯᐊ ᓄᓇᐃᑦ.  

ᑲᓇᑕ ᓇᖏᐊᕐᓇᖅᑐᒦᓕᕈᓐᓇᖅᐳᖅ ᕿᒪᒃᑕᐅᕙᓪᓕᐊᑐᐃᓐᓇᓗᓂ ᐊᓯᖏᑦ ᓄᓇᕐᔪᐊᕐᓄᑦ ᐅᑭᐅᖅᑕᖅᑐᖅᐸᓯᖕᒥ, 
ᐱᔮᖁᑕᐅᙱᑦᑐᓂᒃ ᑐᙵᓇᕈᑕᐅᕙᖕᓂᖏᓐᓄᑦ ᐊᓯᑦᑎᓐᓄᒃ ᐊᔭᐅᖅᑕᐅᔪᓐᓇᕐᓂᖅ ᑮᓇᐅᔭᓕᐅᕈᑎᒃᓴᖏᓐᓄᑦ 
ᒐᕙᒪᑖᕆᔭᐅᔪᓐᓇᕐᓂᖏᓐᓄᓗ ᐊᐅᓚᑦᑎᔨᐅᓕᕈᓐᓇᕐᓂᖅ ᓄᓇᖁᑎᖏᓐᓂᒃ, ᐃᒪᖁᑎᖏᓂᒡᓗ. ᑲᓇᑕ ᐱᕕᒃᓴᓕᒃ 
ᐊᔪᖅᓴᕈᓐᓃᕐᔪᐊᒍᓐᓇᓂᕐᒥᒃ ᓴᙱᔪᐊᓘᓕᕈᓐᓇᕐᓂᕐᒥᓗ ᐃᓄᐃᑦ ᓄᓇᖓᑦ ᐱᑕᖃᕐᓂᖓᓄᑦ ᐱᑕᖃᕆᐊᓕᒻᒪᕆᓂᑦ ᓄᓇᒥ 
ᐅᔭᕋᓐᓂᐊᒐᒃᓴᓂᑦ, ᐆᒻᒪᖁᓯᐅᕈᑎᒃᓴᓕᐅᕈᓐᓇᖅᑐᓂᑦ, ᐊᒻᒪᓗ ᐱᒻᒪᕆᐅᔪᓂᒃ ᐅᒥᐊᕐᔪᐊᒃᑰᕐᕕᖃᕐᓂᖏᓐᓄ ᐃᒪᖁᑎᕗᑦ. 

ᐃᓄᐃᑦ ᐊᒻᒪᓗ ᐃᓄᐃᑦ ᓄᓇᖓᑕ ᐱᒻᒪᕆᐅᕙᓪᓕᐊᑐᐃᓐᓇᓂᖏᑦ ᐊᒻᒪᓗ ᐱᒻᒪᕆᒃᑯᑦ ᐊᐅᓚᑦᑎᔨᐅᓂᕐᒥᓄᑦ ᐊᒻᒪᓗ 
ᐊᐅᓚᑦᑎᔨᐅᖃᑎᒌᓂᕐᒥᓄᑦ ᓄᓇᒥᓂᒃ ᐃᒪᖁᑎᖏᓐᓂᒡᓗ ᐃᓱᒪᒋᔭᐅᓯᒪᑦᓯᐊᒋᐊᓖᑦ ᓄᑖᓂᒃ ᐊᑐᐊᒐᓕᐅᕈᑕᐅᕙᓪᓕ -
ᐊᓂᐊᖅᑐᓂ ᑐᕌᖓᔪᓂᒃ ᐊᕕᒃᑐᖅᓯᒪᓂᖏᓐᓄᑦ ᓯᕗᓪᓕᐅᔾᔨᔪᓐᓇᖅᑐᓂᒃ ᐱᒻᒪᕆᐅᔪᓂᒃ ᑮᓇᐅᔭᓂᒃ ᐱᕈᐃᕝᕕᐅᔪᓐᓇᖅᑐᓂᒃ 
ᐃᓚᓕᐅᑎᕝᕕᐅᓂᐊᕐᓗᑎᒃ ᑲᓇᑕᐅᑉ ᓄᓈᓗᐊᓄᑦ, ᐃᓕᑕᕆᔭᐅᓗᑎᒃ ᐱᒻᒪᕆᐅᓂᖏᑦ ᐃᓄᐃᑦ ᖃᐅᔨᒪᔭᖏᑦ, ᐃᓱᒪᒋᔭᖏᑦ, 
ᐱᔪᓐᓇᐅᑎᒋᔭᖏᓪᓗ. 

ᐃᓄᐃᑦ ᐊᒻᒪᓗ ᐃᓄᐃᑦ ᓄᓇᖓᑕ 
ᐱᒻᒪᕆᐅᕙᓪᓕᐊᑐᐃᓐᓇᓂᖏᑦ  

ᐊᒻᒪᓗ ᐱᒻᒪᕆᒃᑯᑦ ᐊᐅᓚᑦᑎᔨᐅᓂᕐᒥᓄᑦ 
ᐊᒻᒪᓗ ᐊᐅᓚᑦᑎᔨᐅᖃᑎᒌᓂᕐᒥᓄᑦ 

ᓄᓇᒥᓂᒃ ᐃᒪᖁᑎᖏᓐᓂᒡᓗ 
ᐃᓱᒪᒋᔭᐅᓯᒪᑦᓯᐊᒋᐊᓖᑦ ᓄᑖᓂᒃ 
ᐊᑐᐊᒐᓕᐅᕈᑕᐅᕙᓪᓕᐊᓂᐊᖅᑐᓂ 

ᑐᕌᖓᔪᓂᒃ ᐊᕕᒃᑐᖅᓯᒪᓂᖏᓐᓄᑦ 



ᐃᓄᐃᑦ ᓄᓇᖓᑦ

ᐃᓄᐃᑦ ᓄᓇᖓᑦ ᑕᐃᒎᓯᐅᕗᖅ ᓄᓇᒥᒃ ᓇᖕᒥᓂᒋᔭᐅᔪᒥᒃ ᐃᓄᖕᓄᑦ ᐊᑐᖅᑕᐅᓕᓚᐅᖅᑐᒥᒃ ᐅᓂᒃᑳᓂᕐᒧᑦ ᑲᓇᑕᐅᑉ ᑕᒪᑮᔪᒥᒃ 
ᐅᑭᐅᖅᑕᖅᑐᖅᐸᓯᐅᓂᓕᒫᖓᓂᒃ. ᑕᒪᓐᓇ ᐃᓄᐃᑦ ᓄᓇᖓ, ᐃᓕᖅᑯᓯᖃᖅᕕᖓ, ᒐᕙᒪᖃᖅᕕᖓᓗ ᑲᓇᑕᓕᒫᑉ ᓄᓈᓗᐊᓂᒃ 
40 ᐳᓴᓐᑎᒥᒃ ᐊᖏᓂᖃᖅᐳᖅ, 72 ᐳᓴᓐᑎᖏᓐᓂᑦ ᓯᒡᔭᖅᐸᓯᐅᓂᖏᑦ ᐊᖏᓂᖃᕆᕗᑦ (ᑲᓇᑕᐅᓪᓗ ᐅᑭᐅᖅᑕᖅᑐᖓᑕ 
ᐃᓘᓐᓇᖏᓐᓂᒃ ᓯᒡᔭᖅᐸᓯᐅᓂᖏᓐᓂ) ᐊᒻᒪᓗ 35 ᐳᓴᓐᑎᖏᓐᓃᓱᑎᒃ ᓄᓇᐅᑉ ᖃᖓᓃᓐᓂᖏᑦ ᑕᕆᐅᖑᖏᑦᑐᑦ 
ᐃᒪᖁᑎᖏᑦ. ᐃᓚᒋᔭᐅᕗᑦ ᐃᓄᕕᐊᓗᐃᑦ ᓄᓇᑖᕐᕕᒋᓯᒪᔭᖓ ᓄᓇᑦᓯᐊᕐᒥ, ᓄᓇᕗᒻᒥᒃ, ᓄᓇᕕᒃ ᑯᐸᐃᒃ ᐅᐊᖕᓇᖅᐸᓯᖓᓂ 
ᐊᒻᒪᓗ ᓄᓇᑦᓯᐊᕗᒻᒥᒃ ᓚᐸᑐᐊᕆᐅᑉ ᐅᐊᖕᓇᖓᓂ. ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖏᓐᓂ ᑯᐊᐳᕇᓴᖃᖅᐳᖅ, ᓄᓇᕗᑦ 
ᑐᓐᖓᕕᒃᑯᑦ ᑎᒥᖁᑎᖓᓂᑦ, ᒪᑭᕝᕕᒃᑯᑦ ᐊᒻᒪᓗ ᓄᓇᑦᓯᐊᕘᑉ ᒐᕙᒪᒃᑯᖏᑦ ᓯᑕᒪᐅᕗᑦ ᐃᓄᖕᓄᑦ ᓄᓇᑖᕈᑎᖃᕐᓂᕐᒧᑦ 
ᑎᒥᖁᑎᒋᔭᐅᔪᑦ ᑭᒡᒐᖅᑐᐃᔨᐅᓪᓗᑎᒃ ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓂᑦ. 

ᐃᓄᖕᓄᑦ ᑕᐅᑐᒐᕆᔭᐃᑦ ᐅᑭᐅᖅᑕᖅᑑᑉ ᐊᐅᓚᑕᐅᓂᖓᓄᑦ, ᐅᓗᕆᐊᓇᖅᑐᒦᑦᑕᐃᓕᒪᓂᖓᓄᑦ, ᓴᐳᓐᓂᐊᖅᑕᐅᕙᓐᓂᖕᒐᓄᓪᓗ 5

ᓄᓇᕐᔪᐊᕐᓂ ᐅᑭᐅᖅᑕᖅᑐᖅᐸᓯᖕᒥᐅᑕᐅᓂᖏᓐᓂ, ᑲᓇᑕ ᐊᑎᓕᐅᖅᓯᒪᔪᑑᕗᖅ ᐅᑭᐅᖅᑕᖅᑐᖅᐸᓯᖕᒥᐅᑐᖃᐃᖏᑦ, 
ᐃᓄᐃᑦ, ᐃᓚᒋᓗᒋᑦ ᑕᒪᒃᑭᖅᑐᓂᒃ ᓄᓇᑖᕈᑎᓂᒃ. ᑕᐃᒃᑯᐊ ᑕᓪᓕᒪᑦ1 ᐃᓄᐃᑦ−ᒐᕙᒪᑐᖃᒃᑯᓗ ᓄᓇᑖᕈᑏᑦ ᐊᑎᓕᐅᖅᑕ -
ᐅᓚᐅᖅᑐᑦ ᐃᓄᐃᑦ ᑎᒥᖁᑎᒋᔭᖏᓐᓄᑦ ᓴᖅᑭᑎᑦᑎᕕᐅᓕᓚᐅᖅᑐᑦ ᑐᙵᕕᐅᓪᓚᕆᒍᓐᓇᖅᑐᓂᒃ ᐊᒻᒪᓗ ᖃᐅᔨᒪᔾᔪᑎᒃ -
ᓴᖃᖅᑐᓂᒃ ᐊᑐᖅᑕᐅᕙᖕᓂᐊᖅᑐᓂᒃ ᐱᓕᕆᖃᑎᒌᒎᓐᓇᕐᓂᖏᓐᓄᑦ ᐃᓚᒌᒍᓐᓇᕐᓂᖏᓄᓪᓗ ᐃᓂᓪᓚᖓᐃᕙᓪᓕᐊᔪᓐᓇᕐᓂᕐᒧᑦ 
ᐊᐅᓚᑦᑎᓂᕐᒧᑦ ᐊᐅᓚᑦᑎᔨᐅᖃᑕᐅᔪᓐᓇᕐᓂᖏᓄᓪᓗ ᐊᖏᔪᐊᓗᖕᒥᒃ ᓄᓇᓂᒃ ᐃᒪᖁᑎᖏᓐᓂᒡᓗ. ᐃᓄᐃᑦ−ᒐᕙᒪᑐᖃᒃᑯᓪᓗ 
ᓄᓇᑖᕈᑎᑦ ᐃᓕᑕᖅᓯᓯᒪᓪᓗᑎᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐅᑭᐅᖅᑕᖅᑐᖅᐸᓯᖓᓂ ᐊᕕᒃᑐᖅᓯᒪᓂᖏᓐᓂ 
ᒐᕙᒪᐅᔪᓂᒃ ᐃᓄᐃᑦ ᓄᓇᖓᓂ, ᐃᓄᐃᑦ ᐊᒥᓲᓂᖅᓴᐅᖏᓐᓇᖅᐳᑦ ᐃᓄᖁᑎᒋᔭᐅᓂᖏᓐᓂ ᐊᕕᒃᑐᖅᓯᒪᓂᖏᓐᓂ.  

ᑲᓇᑕᑦᑕᐅ ᓄᓇᕐᔪᐊᑐᐊᖑᕗᖅ ᐅᑭᐅᖅᑕᖅᑐᖅᐸᓯᐊᓂ ᓂᕈᐊᖅᑕᐅᓯᒪᔪᑦ ᓯᕗᓕᐅᖅᑎᖏᑦ  ᐋᖅᑭᐅᒪᔭᖃᖅᑐᑎᑦ 
ᐱᓕᕆᖃᑎᖃᕐᓂᕐᒥᒃ ᐃᓚᒋᓕᖅᑕᒥᓂᒃ ᐅᑭᐅᖅᑕᖅᑐᒥᐅᑕᐅᔪᑦ ᐃᓄᖁᑎᖏᓐᓂᒃ. ᐊᑐᖅᑕᐅᓗᑎᒃ ᑕᐃᒃᑯᐊ ᐃᓄᐃᑦ− 
ᒐᕙᒪᑐᖃᒃᑯᑦ ᑲᑎᒪᔨᕋᓛᑦ ᓴᖅᑭᑕᐅᓚᐅᖅᑐᖅ 2017−ᒥ, ᐃᓄᐃᑦ ᓯᕗᓕᐅᖅᑎᖏᑦ ᑲᓇᑕᐅᓪᓗ ᒥᓂᔅᑕᖏᑦ 
ᑲᑐᔾᔨᖃᑎᒌᒃᓱᑎᒃ ᓇᓗᓇᐃᔭᐃᕙᒃᑐᑦ ᓯᕗᓪᓕᐅᔾᔭᐅᔪᒃᓴᒫᓂᒃ, ᐊᑐᐃᓇᕈᖅᑕᐅᕙᓪᓕᐊᔪᒃᓴᓂᒃ, ᑎᓕᐅᕆᓪᓗᑎᒡᓗ ᐊᑐᓂ 
ᐊᖓᔪᖅᑲᐅᑎᖏᓐᓂᒃ ᑭᒡᒐᖅᑐᐃᔨᓂᒃ ᐱᔭᕇᖅᑕᐅᕙᓪᓕᐊᖁᓪᓗᒋᑦ. ᐃᓄᐃᑦ−ᒐᕙᒪᑐᖃᒃᑯᑦ ᑲᑎᒪᔨᕋᓛᑦ ᑕᐃᒪᐃᓐ -
ᓂᖏᓐᓄᑦ ᐱᔨᑦᑎᕋᐃᔨᐅᕙᒃᐳᑦ ᐊᔾᔨᖃᙱᑦᑐᒥᒃ ᑲᓇᑕᒥ ᖃᓄᐃᓕᐅᕈᑎᒃᓴᓕᐊᕆᔭᐅᓯᒪᔪᓂᒃ ᐊᑐᖅᑕᐅᕙᖕᓂᐊᖅᑐᓂᒃ 
ᑐᑭᓯᐅᒪᖃᑦᑕᐅᑎᔪᓐᓇᕐᓂᕐᒧᑦ  ᖃᓄᖅᑑᕈᑕᐅᕙᖕᓂᐊᖅᑐᓄᓪᓗ ᐅᑭᐅᖅᑕᖅᑐᖅᐸᓯᖕᒥ ᓯᕗᓪᓕᐅᔾᔭᐅᔪᒃᓴᓂᒃ, ᐃᓚᖃᕐᓗᑎᒃ 
ᐅᓗᕆᐊᓇᖅᑐᒦᑦᑕᐃᓕᒪᔭᕆᐊᖃᕐᓂᖏᓐᓂᒃ.   

 

ᐊᒃᑐᖅᑕᐅᓴᕋᐃᑦᑐᓐᓇᖅᑐᖅ ᐃᒃᐱᒋᔭᐅᓯᑦᓯᐊᖏᓐᓂᖓᓗ ᐊᕕᒃᑐᖅᓯᒪᓂᖓᑦ 
ᓄᓇᕐᔪᐊᑉ ᐊᕙᓗᐊᓃᓐᓂᖅ ᐅᑭᐅᖅᑕᖅᑐᖅᐸᓯ ᓯᕗᓂᒃᓴᕆᔭᐅᕗᖅ. ᐅᑭᐅᖅᑕᖅᑐᖅᐸᓯᖕᒥ ᓄᓇᓖᑦ ᐊᓯᕗᑦ 
ᐸᕐᓇᒃᓯᒪᓕᖅᑐᑦ ᐊᐅᓚᑦᑎᔨᐅᓕᕈᓐᓇᕐᓂᕐᒧᑦ ᐊᕕᒃᑐᖅᓯᒪᓂᖓᓂ ᑕᒫᓂ. ᑕᑯᑦᓴᐅᕗᖅ ᑕᐃᒪᐃᑉᐸᓪᓕᐊᓂᖅ ᐅᑯᐊ ᕌᓯᐊᒥᐅᑦ 
ᓴᙱᔪᒥᒃ ᐱᖁᑎᖃᕐᓂᕋᖅᓯᒪᓂᖏᒍᑦ ᓄᓇᖏᓐᓂᒃ ᑎᑭᐅᒪᔪᓂᒃ ᓄᓇᕐᔫᑉ ᑲᔾᔨᖓᓄᑦ, ᐊᒻᒪᓗᑦᑕᐅ ᐊᒥᐊᓕᑲ ᑲᓇᑕᓗ 
ᑕᒪᒃᑮᒃ ᓄᓇᖃᕐᓂᕋᕐᓂᖏᒍᑦ ᑕᐅᕘᓈᖓᔪᓂᒃ ᑐᒃᑐᔮᖅᑑᑉ ᑕᕆᐅᖓᒍᑦ. ᕌᓯᐊ, ᑦᓴᐃᓇ, ᐊᒥᐊᓕᑲ, ᐊᓯᖏᓪᓗ ᓄᓇᕐᔪᐊᑦ 
ᐃᓕᑕᖅᓯᐅᒪᒐᒥᒃ ᐱᔪᒥᓇᕐᓂᐊᓗᐊᓂᒃ ᐅᑭᐅᖅᑕᖅᑐᖅᐸᓯᐅᓂᐅᑉ, ᐃᓕᕋᓈᖅᓴᖅᐸᓪᓕᐊᕗᑦ ᖃᐅᔨᑎᑦᑎᕙᓪᓕᐊᖃᑦ -
ᑕᖅᑐᑎᒡᓗ ᐊᐅᓚᑦᑎᒍᒪᓂᕐᒥᓂᒃ ᐅᑭᐅᖅᑕᖅᑐᒥ. ᒫᓐᓇᓵᖑᓚᐅᖅᑐᖅ ᐊᑯᑭᑦᑐᕐᒥᐅᑦ ᑲᓛᖡᑦ ᓄᓇᖓᓂ ᐊᒃᑐᖅ -
ᑕᐅᓯᒪᓚᐅᕐᓂᖏᑦ ᓴᖅᑭᐅᒪᑎᑦᑎᓚᐅᖅᑐᖅ ᖃᓄᖅ ᐊᒃᑐᖅᑕᐅᓴᕋᐃᑎᒋᔪᓐᓇᕐᓂᖏᓐᓂ ᐃᓄᐃᑦ ᓄᓇᖓᑦ ᐊᒻᒪᓗ ᑲᓇᑕᐅᑉ 
ᐊᓯᖏᓐᓄᑦ ᐸᒡᕕᓴᒃᑕᐅᔪᓐᓇᕐᓂᖏᑦ ᐃᓕᕋᓈᖅᓵᕐᕕᐅᔪᓐᓇᕐᓂᖏᓪᓗ ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑎᑦᑎᕙᓪᓕᐊᖏᑐᐊᕈᑎᒃ 
ᓴᐳᓐᓂᐊᕈᑎᒃᓴᓂᒃ ᐃᓄᖕᓂᒃ, ᑲᓇᑕᒧᓪᓗ ᐃᓚᐅᔾᔨᑦᑎᐊᒃᑲᓐᓂᕆᐊᕐᓂᐊᖏᑐᐊᕈᑎᒃ.   

ᒫᓐᓇᐅᔪᖅ ᐊᒥᐊᓕᑲᒃᑯᑦ ᐊᐅᓚᑦᑎᔨᖏᑦ ᓇᓗᓇᐃᔭᐃᓚᐅᖅᑐᑦ ᑎᒍᓯᒍᒪᓂᕐᒥᓂᒃ ᐊᑯᑭᑦᑐᐃᑦ ᑲᓛᖡᑦ ᓄᓇᖓᓂᒃ, 
ᐅᖃᐅᓯᖃᖅᓯᒪᓪᓗᑎᒃ ᑎᓐᐊᒫᒃ ᑕᐅᕙᓂ ᐃᑲᔪᖅᓱᐃᖏᓗᐊᖃᑦᑕᕐᓂᖏᓐᓂᒃ ᑮᓇᐅᔭᓕᐅᕈᑕᐅᔪᓐᓇᕋᔭᖅᑐᒃᑯᑦ ᐊᒻᒪᓗ 
ᐅᓇᖅᑕᖅᑐᒃᓴᖏᓐᓄ ᓴᐳᓐᓂᐊᕈᑎᒃᓴᓂᒃᓯᒪᙱᓗᐊᕐᓂᖏᓐᓄᑦ. ᐊᒥᐊᓕᑲᒃᑯᑦ ᒐᕙᒪᖓᑕ ᐅᓂᒃᑳᓕᐅᑦᑎᐊᖃᑦᑕᕆ ᐊ -
ᖃᕐᓂᖏᑕ ᐃᖅᑲᓇᐃᔭᕐᕕᖓᑦ ᒫᓐᓇᐅᔪᖅ ᖃᐅᔨᓴᖅᐸᓪᓕᐊᓕᖅᑐᑦ ᖃᓄᖅ ᐊᑭᖃᕋᔭᕐᒪᖔᑦ ᑎᒍᓯᓂᖅ ᐊᒻᒪᓗ 
ᑲᔪᓯᑎᑦᑎᓂᖅ ᑲᓛᖡᑦ ᓄᓇᖓᓂᒃ.  

ᐃ ᓄ ᐃ ᑦ  ᑕ ᐱ ᕇ ᑦ  ᑲ ᓇ ᑕ ᒥ6

ᑕᒪᓐᓇ ᐃᓄᐃᑦ  
ᓄᓇᖓ, ᐃᓕᖅᑯᓯᖃᖅᕕᖓ, 
ᒐᕙᒪᖃᖅᕕᖓᓗ ᑲᓇᑕᓕᒫᑉ  

ᓄᓈᓗᐊᓂᒃ 40 ᐳᓴᓐᑎᒥᒃ 
ᐊᖏᓂᖃᖅᐳᖅ, 72 ᐳᓴᓐᑎᖏᓐᓂᑦ 
ᓯᒡᔭᖅᐸᓯᐅᓂᖏᑦ ᐊᖏᓂᖃᕆᕗᑦ 

(ᑲᓇᑕᐅᓪᓗ ᐅᑭᐅᖅᑕᖅᑐᖓᑕ 
ᐃᓘᓐᓇᖏᓐᓂᒃ ᓯᒡᔭᖅᐸᓯᐅᓂᖏᓐᓂ) 

ᐊᒻᒪᓗ 35 ᐳᓴᓐᑎᖏᓐᓃᓱᑎᒃ  
ᓄᓇᐅᑉ ᖃᖓᓃᓐᓂᖏᑦ 

ᑕᕆᐅᖑᖏᑦᑐᑦ ᐃᒪᖁᑎᖏᑦ. 

1       ᐃᓄᕕᐊᓗᐃᑦ ᑭᖑᓪᓕᐹᖅ ᐊᖏᕈᑎᖓ (ᐃᓄᕕᐊᓗᐃᑦ ᓄᓇᖁᑎᖏᑦ); ᓄᓇᕗᑦ ᐊᖏᕈᑎᖓ (ᓄᓇᕗᑦ); ᔦᒥᔅᐯᒥᓗ ᑯᐯᒃ ᑕᕐᕋᖓᓂᓗ  
     ᐊᖏᖃᑎᒌᓐᓂᖓᑦ (ᓄᓇᕕᒃ); ᓄᓇᕕᒃ ᐃᓄᐃᑦ ᓄᓇᑖᕐᓂᕐᒧᑦ ᐊᖏᕈᑎ (ᓄᓇᕕᒃ); ᓛᐸᑐᐊ ᐃᓄᐃᑦ ᓄᓇᑖᕐᓂᕐᒧᑦ ᐊᖏᕈᑎ (ᓄᓇᑦᓯᐊᕗᑦ).



ᐊᒻᒪᑕᐅᖅ, ᐊᒥᐊᓕᑲᒃᑯᑦ ᐃᓕᑕᖅᓯᓯᒪᙱᑦᑐᑦ ᐊᖅᑯᓯᕆᐊᑉ ᐃᑳᕆᐊᖅᑐᕐᕕᖓ ᐃᒪᖅ ᑲᓇᑕᐅᑉ ᑭᒡᓕᖃᕐᕕᖓᑕ 
ᐃᓗᐊᓃᓐᓂᖓᓂ. ᑕᒪᓐᓇ ᑕᕆᐅᖓ ᐊᖅᑯᓯᕆᐊᑉ ᐊᑐᕈᓐᓇᖅᓯᕙᓪᓕᐊᑐᐃᓐᓇᒍᓐᓇᕐᓂᖓᓄᑦ ᐅᒥᐊᕐᔪᐊᓄᑦ ᐃᑳᕐᕕᐅᕙᓪᓗᓂ, 
ᑲᓇᑕ ᓂᕆᐅᒃᑲᔭᕋᓗᐊᖅᐳᖅ ᐊᒃᓱᕈᕐᓇᖅᑐᒃᑰᑎᑕᐅᔪᓐᓇᕐᓂᒥᓂᒃ ᐊᒥᐊᓕᑲᒧᑦ ᐱᓪᓗᒍ ᐅᑭᐅᖅᑕᖅᑐᒥ ᐅᒥᐊᕐᔪᐊᓕᔪᑦ. 
ᑭᓇᒧᑦ ᓇᖕᒥᓂᒋᔭᐅᒻᒪᖔᖅ ᐅᖓᑖᒍᑦ, ᐊᓯᖏᓐᓂᑦ ᐃᓱᒫᓘᑎᖃᕆᕗᖅ ᓲᕐᓗ ᓴᓇᔭᐅᕙᓪᓕᐊᓂᖏᓐᓂ ᑐᓚᒃᑕᕐᕕᑦ 
ᐅᖅᓱᖅᓴᕐᕕᐅᔪᓐᓇᕐᓂᖏᑦ, ᓇᐅᑦᓯᖅᑐᖅᑕᐅᔪᓐᓇᕐᓂᖏᑦ ᖃᓄᐃᓕᐅᕈᑕᐅᒋᐊᕈᓐᓇᕐᓂᖏᓪᓗ ᐅᒥᐊᕐᔪᐊᓕᕆᓂᒃᑯᑦ 
ᑐᐊᕕᕐᓇᑐᖃᕋᔭᖅᐸᑦ, ᐊᒻᒪᓗ ᐊᑐᖅᑕᐅᔪᓐᓇᕐᓂᖓᓄᑦ ᐊᖅᑯᓯᕆᐊᑉ ᑕᕆᐅᑉ ᐃᒫᒍᑦ ᐃᑳᕆᐊᖅᑐᕐᕕᖓᑕ ᐊᓯᖏᓐᓄᑦ 
ᓄᓇᕐᔪᐊᕆᔭᐅᔪᓄᑦ. ᑖᒃᑯᐊᓕᒫᑦ ᐃᓱᒪᓘᑕᐅᔪᐃᓐᓇᐅᕗᑦ ᐊᒃᓱᕈᕐᓇᖅᑐᒃᑰᕈᑕᐅᓕᕈᓐᓇᖅᑐᑦ ᐊᒥᐊᓕᑲᒃᑯᓄᑦ ᐊᓯᖏᓐᓄᒡᓗ 
ᓯᓚᕐᔪᐊᒥ ᓄᓇᓕᒡᔪᐊᖃᖃᑕᐅᔪᓂᒃ.  

ᐊᔾᔨᖃᖏᑦᑎᐊᒻᒪᕆᒃᓱᑎᒃ ᑲᓇᑕᐅᑉ ᖃᓄᐃᓕᐅᕈᓯᖏᓐᓂᒃ, ᕌᓯᐊ ᑮᓇᐅᔭᒃᓴᓂᒃᓯᒪᔾᔪᐊᖅᐳᑦ ᐊᕕᒃᑐᖅᓯᒪᓂᖏᓐᓂ 
ᐅᒥᐊᕐᔪᐊᓕᕆᔾᔪᑎᒥᓂᒃ, ᐱᖁᑎᕐᔪᐊᓕᐅᕈᑕᐅᕙᓪᓕᐊᓂᖏᓐᓄᑦ, ᐅᔭᕋᖕᓂᐊᕐᓂᕐᒥᒍᑦ ᐊᒻᒪᓗ ᐅᓇᑕᖅᑐᒃᓴᒥᓄᑦ 
ᓴᓇᕐᕈᑕᐅᓯᒪᔪᓂᒃ ᐊᑐᒐᒃᓴᓂᒃ ᐅᑭᐅᖅᑕᖅᑐᖅᐸᓯᐅᓂᕐᒥᓂᒃ. ᐃᓚᓕᐅᑎᓯᒪᓕᕆᕗᑦ ᑦᓴᐃᓇᒥᑦ ᐊᖏᓪᓕᒋᐊᖅᑎᑦ -
ᑎᔾᔪᑎᒃᓴᖏᓐᓂᒃ ᐅᒥᐊᕐᔪᖃᕈᓐᓇᕐᓂᖏᓐᓂᒃ ᑕᒃᐸᐅᓈᕈᓐᓇᖅᑐᓂᒃ ᐅᑭᐅᖅᑕᖅᑐᖅᐸᓯᐅᓂᖓᒍᑦ ᐊᐅᓛᕐᕕᐅᔪᓐ -
ᓇᕐᓂᖏᓄᑦ. ᐅᒥᐊᕐᔪᐊᑦ ᐃᑳᖅᑐᑦ ᕌᓯᐊᑉ ᑕᕆᐅᖓᒍᑦ ᒥᑭᔫᑎᑦᑎᓪᓚᕆᓕᕇᖅᑐᑦ ᑲᓇᑕᒥᐅᑉ ᐊᖅᑯᓯᕆᐊᒃᑯᑦ 
ᐃᑳᕆᐊᖅᑐᕐᕕᖓᒍ ᖃᓄᐃᓕᐅᕈᑕᐅᓯᒪᔪᓂᒃ, ᐊᑭᓕᖅᑐᖅᑕᐅᕙᓪᓕᐊᖏᑐᐊᕈᑎᒡᓗ ᓴᓇᓂᐅᔪᑦ ᐃᓄᐃᑦ ᓄᓇᖓᓂ, 
ᐊᒥᒐᕐᔪᐊᕐᓂᖏᑦ ᑕᒡᕘᓇ ᐊᖏᒡᓕᕙᓪᓕᐊᑐᐃᓐᓇᕐᓂᐊᖅᑐᖅ ᐊᖑᒪᖏᓗᐊᖅᑐᒻᒪᕆᐊᓘᓂᐊᖅᑐᓂᒃ ᐱᕈᖅᐸᓪᓕᐊᓗᑎᒃ 
ᐊᒡᒋᖅᑐᓂ ᐊᕐᕌᒎᓴᐅᓂᐊᖅᑐᓂ. ᑐᙵᓴᐃᖃᑦᑕᐅᑎᕙᓪᓕᐊᓂᖏᓐᓄᑦ ᐊᒥᐊᓕᑲᒥᐅᑦ ᕌᓯᐊᒥᐅᓪᓗ, ᐊᑕᐅᓯᖅ ᐃᓱᒫᓘᑎ 
ᐅᖃᐅᓯᐅᕙᓪᓕᐊᕗᖅ ᕌᓯᐊᒥᐅᑦ ᐅᑭᐅᖅᑕᖅᑐᖅᐸᓯᖓᓂᒃ ᑎᑭᑕᐅᔪᓐᓇᑕᕐᓂᖏᑦ ᐊᒥᐊᓕᑲᒥᐅᑦ ᐱᓕᕆᖃᑎᒋᔭᐅᕙᓪ -
ᓕᐊᕐᓂᖏᓐᓄᑦ.  

ᑕᐃᒫᑦᓴᐃᓐᓇᖅᑕᐅᖅ ᐊᓯᒥᑎᑐᑦ ᐊᕕᒃᑐᖅᓯᒪᓂᖏᓐᓂ ᓯᓚᕐᔪᐊᕐᒥ, ᑦᓴᐃᓇᒥᐅᑦᑕᐅᖅ ᐊᑐᖃᑦᑕᕆᕗᑦ ᐱᖁᑎᖃᙱᓗᐊᕐ -
ᓂᖏᓐᓂᒃ ᐅᑭᐅᖅᑕᖅᑐᒥ ᑕᒫᓂ ᖃᓄᐃᓕᐅᕈᑎᒋᔪᓐᓇᕐᓂᕐᒥᓄᑦ ᐱᒋᐊᕐᕕᐅᔪᓐᓇᖅᑐᓂᒃ ᐃᖕᒥᓂᒃ ᐃᒃᐱᒋᔭᐅᕙᓪᓕ -
ᐊᑎᑦᑎᔪᓐᓇᕐᓂᕐᒧᑦ ᑐᕌᖓᔪᓂᒃ. ᑦᓴᐃᓇ ᖃᓄᐃᓕᐅᓚᐅᕐᓂᖏᑦ ᑲᓛᖡᑦ ᓄᓇᖓᓂ ᑐᑭᓯᕚᓪᓕᕈᑕ ᐅᒍᓐᓇᖅᐳᑦ 
ᖃᓄᐃᓕᐅᑦᑕᕈᓐᓇᕐᓂᖏᓐᓂᒃᑕᐅᖅ ᑲᓇᑕᒥ ᐃᓄᐃᑦ ᓄᓇᖓᓂ. ᑦᓴᐃᓇ ᐊᑭᓖᓚᐅᕐᒪᑕ $2 ᐱᓕᔭᓐᓂᒃ ᐊᒥᐊᓕᑲᐅᑉ 
ᑮᓇᐅᔭᖁᑎᖏᑕ ᓴᙱᓂᓕᖏᓐᓂᑦ ᐊᕐᕌᒍᐃᑦ ᐊᑯᓐᓂᖏᓐᓂ 2012 ᐊᒻᒪᓗ 2017−ᖑᓚᐅᖅᑐᖅ. ᑕᒫᓂ 2019− 
ᖑᓕᖅᑐᒥ ᑦᓴᐃᓇ ᓄᓇᖁᑎᖓᑕ ᑲᒻᐸᓂᖁᑎᖓᑦ ᐆᒃᑐᓚᐅᖅᓯᒪᔪᑦ ᑲᔪᓯᑎᑕᐅᓚᐅᖏᑦᑐᕐᒥᒃ ᓴᓇᓂᕐᒥ ᒥᑦᑕᕐᕕᒃᓵᖕᓂᒃ 
ᑕᐃᑲᓂ ᓅᒃᒥ ᐊᒻᒪᓗ ᐃᓗᓕᔅᓴᒻᒥ, ᐊᖏᓂᐹᖑᖃᑕᐅᔪᓂᒃ ᐱᖁᑎᕐᔪᐊᓕᐊᕆᔭᐅᓯᒪᔪᓂᒃ ᑕᒪᐃᓐᓂᒃ ᐱᕙᓪᓕᐊᑎ -
ᑕᐅᓚᐅᖅᓯᒪᓂᖏᓐᓂ ᑲᓛᖡᑦ ᓄᓇᖓᓂ.  

ᑦᓴᐃᓇᒥ ᓄᓇᖓᓄᑦ ᓇᖕᒥᓂᕆᔭᐅᔪᑦ ᑲᒻᐸᓂᖏᑦ ᐊᑭᓖᖅᑐᐃᖃᑕᐅᒋᕗᑦ ᑮᓇᐅᔭᓕᐅᕋᓱᐊᕈᑎᖏᓄᑦ ᐱᑕᖃᕋᔪᐃᑦᑐᓂ 
ᐅᔭᕋᓐᓂᐊᕐᕕᐅᔪᓐᓇᖅᑐᓂᒃ ᑲᓛᖡᑦ ᓄᓇᖓᓃᑦᑐᓂᒃ ᐊᓯᖏᓐᓂᒡᓗ ᐅᑭᐅᖅᑕᖅᑐᖅᐸᓯᐅᓂᖓᓂᒃ, ᐃᓚᖃᕐᒥᔪᓂᒃ ᑲᓇᑕᒥ. 
ᑦᓴᐃᓇ ᒫᓐᓇᐅᔪᖅ ᐊᑐᐊᒐᖃᕐᒪᑕ ᐊᖅᑮᓇᓱᖕᓂᕐᒥᒃ ᖃᓂᓐᓂᖅᓴᐅᓕᕈᓐᓇᕐᓂᕐᒧᑦ ᑕᐅᖅᓰᖃᑦᑕᐅᑎᔪᓐᓇᕐᓂᖏᓐᓂᒃ 
ᐊᑕᔪᓂᒃ ᐃᓄᐃᑦ ᓄᓇᖁᑎᖏᓄᑦ. ᒫᓐᓇᓵᖅ 2020−ᒥ, ᑦᓴᐃᓂᓯᒃᑯᓐᓄᑦ ᓇᖕᒥᓂᕆᔭᐅᔪᑦ ᑲᒻᐸᓂ ᐆᒃᑐᓚᐅᕐᒥᔪᖅ 
ᐊᖏᕈᑕᐅᓚᐅᙱᑦᑐᓂᒃ ᓂᐅᕕᕋᓱᖕᓂᕐᒥᒃ ᑕᐅᕙᓂ ᕼᐆᑉ ᐲ ᒎᓗᓯᐅᕐᕕᖕᒥᒃ ᐅᔭᕋᓐᓂᐊᕐᕕᐅᔪᓇᖅᑐᓂ, ᖃᓂᒋᔭᖓᓂ 
ᐃᖃᓗᒃᑑᑦᑎᐊᑉ. 

ᑕᐃᒪᖓᑦ ᐊᑭᓕᐅᑎᒃᓴᓂᒃᑕᐅᓯᒪᙱᓗᐊᖃᑦᑕᕐᓂᖏᑦ ᐃᓄᐃᑦ ᓄᓇᖏᑦ, ᐊᒻᒪᓗ ᒫᓐᓇᓵᖅ ᕌᓯᐊᒥ ᐊᑭᓕᖅᑐᐃᖃᑦᑕᕐᓂᖏᑦ 
ᐱᑕᖃᕆᐊᓕᓐᓂᒃ ᐅᑭᐅᖅᑕᖅᑐᖅᐸᓯᐅᓂᖓᓄᑦ, ᑐᑭᖃᖅᑐᑦ ᐊᒥᓱᒐᓴᐃᑦ ᐊᔾᔨᒌᙱᑦᑑᑎᑦ ᓯᓚᕐᔪᐊᕐᒥᐅᑦ ᖃᐅᔨᒋᐊᖃᑦ -
ᑕᕈᓐᓇᖅᑐᑦ ᐊᖏᔪᐊᓗᖕᒥᒃ ᐃᓄᐃᑦ ᓄᓇᖏᓐᓂ ᓇᓕᖅᑲᒋᔭᐅᙱᓂᖏᓐᓂᒃ ᐱᖁᑎᖃᓂᕐᒥᒍᑦ ᑕᑯᓗᒋᑦ ᓴᓂᐊᓂ 
ᑲᓇᑕᒥᐅᑕᐅᖃᑎᒋᔭᖏᓐᓄᑦ. ᐃᓚᖏᑦ ᑕᒪᒃᑯᐊ ᐊᑐᓕᕈᓐᓇᕐᒪᑕ ᐊᔪᓕᖅᑎᑦᑎᕙᓪᓕᐊᔪᓐᓇᕐᓂᕐᒥᒃ ᐱᕙᓪᓕᐊᑲᓐᓂᓂᕐᒥᒃ 
ᐅᑭᐅᖅᑕᖅᑐᕐᒥᑦ, ᐱᔫᒥᓴᐃᕙᒡᓗᑎᒃ ᐊᓯᖔᖏᓐᓂᒃ ᐱᕙᓪᓕᐊᕈᑎᒃᓴᓂ ᓴᓇᔭᐅᑎᑦᑎᔪᓐᓇᕐᓂᕐᒥᓪᓘᓃᑦ ᐱᔨᑦᑎᕋᑕᐅ -
ᖔᕈᓐᓇᖅᑐᓂᒃ ᐃᖕᒥᓄᑦ ᐃᑲᔫᑎᒃᓴᓂᒃ ᑲᓇᑕᒥᐅᑕᓄᑦ ᐱᔨᑦᑎᕋᐅᑕᐅᓇᔭᙱᑦᑐᓂᒃ, ᐊᑐᕈᓐᓇᕋᒥᒃ ᖃᕆᑕᐅᔭᒃᑯᑦ 
ᑲᑕᒍᑕᐅᔪᓐᓇᖅᑐᓂᒃ ᐊᒻᒪᓗ ᓇᓪᓕᖅᑯᐊᕆᔭᐅᓕᕈᓐᓇᖅᓱᑎᒃ ᖃᐅᔨᓴᖅᑎᐅᖃᑕᐅᓕᕈᓐᓇᕐᓂᖏᓐᓂᒃ ᐊᑭᓕᖅᑐᐃᔪᓐᓇᕐ -
ᓂᕐᓂᖏᓐᓂᓗ ᒪᓕᒃᑕᐅᓂᖅᓴᐅᓕᕈᑎᔪᓐᓇᖅᑕᖏᓐᓂᒃ ᐊᒻᒪᓗ ᖃᐅᔨᒪᔭᐅᓂᖏᓐᓂᒃ ᖃᐅᔨᒪᓕᕈᓐᓇᕐᓂᖏᓐᓂᒃ.  

ᐃᓄᖕᓄᑦ ᑕᐅᑐᒐᕆᔭᐃᑦ ᐅᑭᐅᖅᑕᖅᑑᑉ ᐊᐅᓚᑕᐅᓂᖓᓄᑦ, ᐅᓗᕆᐊᓇᖅᑐᒦᑦᑕᐃᓕᒪᓂᖓᓄᑦ, ᓴᐳᓐᓂᐊᖅᑕᐅᕙᓐᓂᖕᒐᓄᓪᓗ 7

ᑕᐃᒪᖓᑦ ᐊᑭᓕᐅᑎᒃᓴᓂᒃᑕᐅ-
ᓯᒪᙱᓗᐊᖃᑦᑕᕐᓂᖏᑦ ᐃᓄᐃᑦ 
ᓄᓇᖏᑦ, ᐊᒻᒪᓗ ᒫᓐᓇᓵᖅ ᕌᓯᐊᒥ 
ᐊᑭᓕᖅᑐᐃᖃᑦᑕᕐᓂᖏᑦ 
ᐱᑕᖃᕆᐊᓕᓐᓂᒃ 
ᐅᑭᐅᖅᑕᖅᑐᖅᐸᓯᐅᓂᖓᓄᑦ, 
ᑐᑭᖃᖅᑐᑦ ᐊᒥᓱᒐᓴᐃᑦ ᐊᔾᔨᒌᙱᑦᑑᑎᑦ 
ᓯᓚᕐᔪᐊᕐᒥᐅᑦ ᖃᐅᔨᒋᐊᖃᑦᑕᕈᓐᓇᖅᑐᑦ 
ᐊᖏᔪᐊᓗᖕᒥᒃ ᐃᓄᐃᑦ ᓄᓇᖏᓐᓂ 
ᓇᓕᖅᑲᒋᔭᐅᙱᓂᖏᓐᓂᒃ 
ᐱᖁᑎᖃᓂᕐᒥᒍᑦ ᑕᑯᓗᒋᑦ ᓴᓂᐊᓂ 
ᑲᓇᑕᒥᐅᑕᐅᖃᑎᒋᔭᖏᓐᓄᑦ. 



ᑕᐅᑐᒐᕆᔭᐅᔪᑦ ᓄᓇᖁᑎᑦᑕ ᐊᐅᓚᑕᐅᓂᖓᓄᑦ, ᐅᓗᕆᐊᓇᖅᑐᒦᑦᑕᐃᓕᒪᓂᖓᓄᑦ 
ᓴᐳᓐᓂᐊᖅᑕᐅᕙᓐᓂᖕᒐᓄᓪᓗ 
ᐃᓄᐃᑦ ᑕᐅᑐᒐᖃᕐᒪᑦ ᐃᓄᐃᑦ ᓄᓇᖓᓂᒃ ᓯᕗᓪᓕᐅᓂᖅᐹᖑᓂᖅ ᐱᕈᖅᕕᐅᔪᓐᓇᕐᓂᖅ ᑲᓇᑕᒥᐅᓂ ᑮᓇᐅᔭᓕᐅᕈᑎᒃᓴ -
ᕆᔭᐅᔪᓐᓇᖅᑐᓂ ᐊᒡᒋᖅᑐᓂᒃ ᖁᓕᐅᓈᖅᑎᖅᓯᒪᔪᓂᒃ ᐊᕐᕌᒍᓂ. ᐱᑕᖃᕈᓐᓇᕐᓂᖏᑦ ᐊᑑᑎᖃᑦᑎᐊᖅᑐᓂᒃ ᐅᒥᐊᕐᔪᐊᒃ -
ᑰᕐᕕᒃᓴᓂᒃ, ᓈᒻᒪᔪᓂᒃ ᓄᓇᒥᐅᑕᖃᕐᓂᖏᑦ ᐊᒻᒪᓗ ᐊᑐᒃᑲᓂᕈᓐᓇᖏᑦᑐᓂᒃ ᓄᓇᒥᐅᑕᓂᒃ ᐅᔭᕋᓐᓂᐊᒐᒃᓴᖃᕐᓂᖏᑦ, 
ᓄᓇᒥᓂᓗ ᐊᐅᓚᑦᑎᔨᖃᑦᑎᐊᕐᓂᕐᒧᑦ ᑐᙵᕕᖃᕐᓂᖏᑦ ᑕᒪᐃᓐᓂᒃ ᐃᓚᒋᔭᐅᕗᑦ ᐃᓄᐃᑦ ᓄᓇᖓᑦ ᐃᑲᔪᖅᑎᐅᖃ -
ᑕᐅᕙᖕᓂᖏᓐᓄᑦ ᑲᓇᑕᒥᐅᑕᐅᖃᑕᐅᔪᓄᑦ.  

ᐃᓄᐃᑦ ᐊᑐᕐᒪᑕ ᓇᔪᖅᓱᓂᒋᓪᓗ ᐃᓄᐃᑦ ᓄᓇᖏᑦ ᓇᓗᓇᐃᒃᑯᑕᓪᓚᕆᐅᓪᓗᑎᒡᓗ ᑲᓇᑕᐅᑉ ᐊᐅᓚᑦᑎᔨᐅᓂᕋᐅᑎᖏᓐᓄᑦ 
ᑕᒪᐃᓐᓂᒃ ᐊᖅᑯᓯᕆᐊᑉ ᑕᕆᐅᖓᒍᑦ ᐃᑳᕆᐊᖅᑐᕐᕕᖕᒧᑦ. ᐃᓄᐃᑦ ᐊᖑᓇᓱᒃᑎᖏᑦ ᓇᐅᑦᓯᖅᑐᐃᔨᐅᕙᒃᐳᑦ ᐊᖏᔪᐊᓗᖕᒥᒃ 
ᓄᓇᒥᓂᒃ ᐊᒻᒪᓗ ᑕᕆᐅᖏᓐᓂᒃ ᐃᒪᕐᓂᒃ ᖃᓂᒋᔭᖏᓐᓂ ᐊᑭᐊᓃᑦᑐᓂᒡᓗ ᓄᓇᓕᖕᒥᓂᒃ, ᑕᐃᒃᑯᐊᓗ ᑲᓇᑕᒥ 
ᓯᒡᔭᖅᐸᓯᐅᓂᖏᓐᓂ ᓇᐅᑦᑎᖅᑐᐃᔨᖏᓐᓄᑦ ᑲᓇᑕᒥᐅᓪᓗ ᐅᓇᑕᖅᑐᒃᓴᒃᑯᖏᓐᓄᑦ ᒫᓐᓇᐅᔪᖅ ᓱᓕ ᐊᔪᖃᑦᑕᖅᑕᖏᓐᓂᒃ 
ᓇᐅᑦᑎᖅᑐᐃᔪᓐᓇᕐᓂᖅ ᐅᕝᕙᓗᓐᓃᑦ ᖃᐅᔨᑎᑦᑎᖃᑦᑕᕈᓐᓇᕐᓂᖅ ᑲᓇᑕᒧᑦ ᐱᒋᔭᐅᓂᖏᓐᓂᒃ. ᖃᐅᔨᒪᔨᑕᕆᔭᐅᔪᑦ 
ᐅᑭᐅᖅᑕᖅᑐᖅᐸᓯᖕᒥᒃ, ᐃᓱᒪᒋᕙᒃᑕᕗᑦ ᐊᑐᖅᑕᐅᔭᕆᐊᖃᖅᐳᑦ ᖃᐅᔨᑎᑦᑎᖃᑕᕐᓂᖅ ᑲᓇᑕᒥ ᐅᑭᐅᖅᑕᖅᑐᖅᐸᓯᖓᓂᒃ 
ᐅᓗᕆᐊᓇᖅᑐᖃᕐᕕᐅᔭᕆᐊᖃᙱᓂᖓᓄᑦ ᐊᑐᐊᒐᕆᔭᐅᔪᓂᒃ, ᑲᓇᑕᓗ ᐃᓚᖃᕆᐊᖃᖅᑐᖅ ᐃᓄᖕᓂᒃ ᓯᕗᕙᕆᐊᖅᑕᐅᔪᓐ -
ᓇᕐᓂᐊᕈᑎᒃ ᑕᒪᐃᓂ ᓯᕗᓪᓕᐅᔾᔭᐅᖁᔭᐅᓂᖏᑦ ᐊᕕᒃᑐᖅᓯᒪᓂᖓᓂ. 

ᑕᒪᓐᓇ ᐃᓚᒌᒍᑕᐅᓂᖅ ᑲᔪᓯᔭᕆᐊᖃᒻᒪᕆᒃᑐᑦ ᐃᓄᐃᑦ ᓄᓇᖓᑦ ᐃᓚᓕᐅᑎᕙᓪᓕᐊᓂᐊᕈᓂᒃ ᑲᓇᑕᒧᑦ, ᐃᓕᑕᕆᔭᐅᓂᖓᓄᓪᓗ 
ᑲᓇᑕᐅᑉ ᓴᙱᔪᒥᒃ ᐅᑭᐅᖅᑕᖅᑐᖅᐸᓯᒃᑕᖃᕐᓂᖓᓂᒃ ᑕᒪᐃᓐᓄᑦ ᓄᓇᕐᔪᐊᕐᒥᐅᑕᐅᔪᓄᑦ ᐃᓄᖃᕐᕕᐅᓂᖏᓐᓄᑦ. ᐃᓄᐃᑦ 
ᑕᐅᑐᒐᕆᔭᖏᓐᓂᒃ ᐊᑐᕐᓗᑎᒃ ᐊᐅᓚᑦᑎᔨᖃᕐᓂᖏᓐᓂᒃ, ᐅᓗᕆᐊᓇᖅᑐᒦᑦᑕᐃᓕᒪᓂᖓᓂᒃ ᐊᒻᒪᓗ ᓴᐳᓐᓂᐊᖅᑕᐅᓯᒪᔭᕆ -
ᐊᖃᕐᓂᖓᓄᑦ ᑕᐅᑐᒐᕆᔭᐅᑐᐃᓐᓇᖏᓚᑦ ᑕᒪᒃᑯᐊ ᐃᓄᐃᑦ ᓄᓇᖏᓐᓄᑦ, ᐃᓚᐅᒋᕗᑦ ᑕᒪᕐᒥᒃ ᑲᓇᑕᒥᐅᑕᓕᒫᑦ ᑕᒡᕘᓇ; 
ᑲᓇᑕᖃᕐᓂᖅ ᐃᓂᒃᓴᖃᑦᑎᐊᖅᑐᒥᒃ ᕿᑎᐊᓃᑦᑐᒥᒃ ᑕᐅᖅᓰᖃᑦᑕᐅᑎᕝᕕᐅᔪᓐᓇᖅᑐᓂᒃ ᐃᑳᕐᕕᐅᕙᖕᓂᖅ ᐊᑦᑕᑕᕐᕕᐅᓂᕐᒧᑦ 
ᑲᓇᖕᓇᖅᐸᓯᖕᒥᑦ ᐱᖓᕐᓇᖅᐸᓯᖕᒧᑦ, ᐊᒻᒪᓗ ᐅᐊᖕᓇᖅᐸᓯᖕᒥᑦ ᓂᒋᖅᐸᓯᖕᒧᑦ. ᐊᑑᑎᖃᑦᑎᐊᕐᓂᐊᖅᑐᓂᒃ, ᑲᓇᑕᐅᑉ 
ᓂᕈᑐᓂᓴᒃᑯᑦ ᑕᒪᐃᓐᓂ ᐊᐅᓚᑦᑎᔨᐅᕝᕕᒋᔭᖓᓐᓂ, ᐅᓗᕆᐊᓇᑦᑐᒦᑦᑕᐃᓕᒪᓂᖓᓂᒃ ᐊᒻᒪᓗ ᓴᐳᓐᓂᐊᖅᑕᐅᓯᒪᔭᕆ -
ᐊᖃᕐᓂᖓᓂᒃ ᑐᕌᒐᕆᔭᐅᔪᓂᒃ ᑐᙵᕕᓕᖕᓂᒃ ᒪᑯᓂᖓ ᐃᓄᖕᓄᑦ ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ: 

ᓴᐳᓐᓂᐊᖅᑕᐅᓯᒪᓕᓂ ᐊᕕᒃᑐᖅᓯᒪᓂᖓᑦ ᐊᑐᕐᓗᑎᒃ ᐃᓄᐃᑦ−ᒐᕙᒪᑐᖃᒃᑯᑦ ᐃᓚᒌᕈᑎᖏᑦ: ᑲᔪᓯᓗᑎᒃ ᐃᓄᐃᑦ− 
ᒐᕙᒪᑐᖃᒃᑯᑦ ᐃᓚᒌᒍᑎᖏᑦ ᑲᑎᒪᔨᕋᓛᖏ ᑲᓇᑕᒧᑦ ᐃᑲᔫᑕᐅᓂᖅᐹᖑᕙᖕᒪᑦ ᐊᑑᑎᖃᑦᑎᐊᕈᓐᓇᖅᑐᓂᒃ 
ᓄᓇᖁᑎᖏᓐᓂᒃ ᐅᓗᕆᐊᓇᖅᑐᒦᑦᑕᐃᓕᒪᓂᖓᓄᑦ, ᐱᕚᓪᓕᑎᑕᐅᔪᓐᓇᕐᓂᖓᓄᓪᓗ ᐊᕕᒃᑐᖅᓯᒪᓂᖓᓂ. ᑲᓇᑕᐅᑉ 
ᒐᕙᒪᒃᑯᖏᑦ ᑖᒃᑯᐊᑑᕗᑦ ᐅᑭᐅᖅᑕᖅᑐᖅᐸᓯᖕᒥᓂ ᓇᖕᒥᓂᖅ ᐱᓕᕆᖃᑎᖃᕈᓐᓇᖅᑐᑦ ᐅᑭᐅᖅᑕᖅᑐᒥ ᓄᓇᖃᖅᑳᖅᓯ -
ᒪᔪᓂᒃ, ᑕᒪᐃᓐᓂᒃ ᒪᕐᕈᐃᓕᖓᔪᒃᑯᑦ ᐊᑐᓂ ᓯᑕᒪᓂᒃ ᐃᓄᖕᓄᑦ ᓄᓇᑖᕐᕕᐅᓯᒪᓂᖏᓐᓄᑦ, ᐊᒻᒪᓗ ᐊᒥᓱᓂᒃ 
ᐱᓕᕆᕕᖃᕈᓐᓇᕐᓂᖏᓐᓄᑦ ᑕᐃᑰᓈᕐᓗᑎᒃ ᐃᓄᐃᑦ−ᒐᕙᒪᑐᖃᒃᑯᑦ ᐃᓚᓕᐅᑎᓯᒪᓂᖏᓐᓄᑦ ᑲᑎᒪᔨᕋᓛᖓᒍᑦ. ᑕᒪᓐᓇ 
ᐱᒻᒪᕆᐅᔪᒥᒃ ᓴᙱᓂᖃᕈᑕᐅᕗᖅ ᑲᓇᑕᒧᑦ ᐊᑐᕆᐊᓕᖕᒥᓂᒃ ᐱᕙᓪᓕᐊᑎᑦᑎᓂᕐᒧᑦ. ᑲᔪᓯᓗᑎᒃ ᑲᓇᑕᐅᑉ ᐃᓚᒋᔭᐅᓂᖏᑦ 
ᑕᐃᑰᓇ ᐃᓄᐃᑦ−ᒐᕙᒪᑐᖃᒃᑯᑦ ᐃᓚᒌᒍᑎᖏᓐᓄᑦ ᑲᑎᒪᔨᕋᓛᖏᑦ ᑐᑦᑕᕐᕕᓚᕆᐅᒐᒥᒃ ᐅᑭᐅᖅᑕᖅᑑᑉ ᐅᓗᕆᐊᓇᖅᑐ -
ᒦᑦᑕᐃᓕᒪᓂᖓᓄᑦ, ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖓᓄᑦ, ᐊᒻᒪᓗ ᑕᐃᒫᒃ ᑲᓇᑕ ᐱᕙᓪᓕᐅᑎᑦᑎᓕᕈᓐᓇᖅᐳᖅ ᐊᑑᑎᖃᑦ -
ᑎᐊᕐᓂᖅᓴᓂᒃ ᐊᑐᐊᒐᕐᓂᒃ ᐊᑐᕐᓗᑎᒃ ᐃᓄᖕᓄᑦ ᖃᐅᔨᒪᓂᖃᕐᓂᖏᑦ. ᑲᑎᒪᔨᕋᓛᑦ ᐃᓂᓪᓚᖓᐃᔨᐅᔪᓐᓇᖅᐳᑦ 
ᐱᓕᕆᖃᑎᒌᑦᑎᐊᕈᓐᓇᕐᓂᖏᓐᓂᒃ, ᖃᐅᔨᑎᑕᐅᑦᑎᐊᖃᑦᑕᐃᓐᓇᕐᓂᖏᓐᓂᓗ ᐅᖃᐅᓯᖃᖃᑦᑕᕐᓂᐊᖅᑐᓂᒃ ᐃᓄᖕᓄᑦ 
ᑲᓇᑕᐅᓪᓗ ᓯᕗᓕᖅᑎᖏᓐᓄᑦ, ᐱᐅᓯᒋᐊᕈᑕᐅᓗᑎᒡᓗ ᑲᓇᑕᒥ ᒐᕙᒪᑯᓐᓄᑦ ᐃᓱᒪᓕᐅᕈᑕᐅᔪᓐᓇᖅᑐᓄᑦ, ᐃᓚᖃᕐᓗᑎᒡᓗ 
ᐱᔾᔪᑎᖃᖅᑐᓂᒃ ᑲᓇᑕᓕᒫᒧᑦ ᒪᓕᒐᓕᐊᖑᔪᓐᓇᖅᑐᓂᒃ, ᐃᑲᔫᑎᒃᓴᓂᑦ ᐃᓄᖁᑎᖏᓐᓄᑦ, ᐊᑐᐊᒐᓕᕆᓂᕐᒧᑦ, ᐊᒻᒪᓗ 
ᐱᓕᕆᐊᓕᓵᕈᑎᒃᓴᓂᒃ ᑐᕌᖓᓂᐊᖅᑐᓂᒃ ᐃᑲᔫᑕᐅᓂᕐᒧᑦ ᐅᑭᐅᖅᑕᖅᑐᖅᐸᓯᖕᒥᓄᑦ.   

ᐊᑭᓕᖅᑐᖅᑕᐅᕙᓪᓕᐊᓗᑎᒃ ᐃᓄᐃᑦ ᐊᔪᖅᓴᕈᓃᕈᑎᒋᔪᓐᓇᖅᑕᖏᑦ ᐱᐅᓯᒋᐊᕈᑕᐅᓂᕐᒧᑦ ᐅᑭᐅᖅᑕᖅᑑᑉ ᐅᓗᕆᐊᓇᖅᑐ -
ᒦᑦᑕᐃᓕᒪᓂᖓ: ᓴᐳᓐᓂᐊᕈᑎᒃᓴᖃᕈᓐᓇᕐᓂᖓᑦ ᐅᑭᐅᖅᑕᖅᑑᓂᐅᑉ ᑲᓇᑕᒧᑦ ᐊᑭᓕᐅᑕᐅᔭᕆᐊᖃᖅᐳᖅ ᐃᓄᖁᑎᖏᓐᓂ 
ᐱᔨᑦᑎᕋᐅᑎᒃᓴᓂᒃ ᐃᑲᔫᑎᒃᓴᖏᓄᓪᓗ ᐱᑕᖃᕆᐊᓕᖕᓂᒃ ᑮᓇᐅᔭᓕᐅᕐᕕᒃᓴᓂᒃ. ᑐᑭᓯᐅᒪᔭᐅᓂᖅᐹᖑᕗᑦ ᐅᓗᕆᐊᓇᕈᑕ -
ᐅᓂᖏᑦ ᐅᑭᐅᖅᑕᖅᑐᖅᐸᓯᖕᒧᑦ ᐱᓯᒪᔪᑦ ᑲᓇᑕᐅᑉ ᓯᓚᑖᓂᖔᖅᑐᓂᒃ ᐃᒃᐱᒋᔭᐅᓂᖅᓴᓕᐅᕈᓐᓇᕐᓂᖏᓐᓂ/ 

ᐃᓄᐃᑦ ᐊᑐᕐᒪᑕ ᓇᔪᖅᓱᓂᒋᓪᓗ ᐃᓄᐃᑦ 
ᓄᓇᖏᑦ ᓇᓗᓇᐃᒃᑯᑕᓪᓚᕆᐅᓪᓗᑎᒡᓗ 
ᑲᓇᑕᐅᑉ ᐊᐅᓚᑦᑎᔨᐅᓂᕋᐅᑎᖏᓐᓄᑦ 
ᑕᒪᐃᓐᓂᒃ ᐊᖅᑯᓯᕆᐊᑉ ᑕᕆᐅᖓᒍᑦ 

ᐃᑳᕆᐊᖅᑐᕐᕕᖕᒧᑦ. 



ᐸᒡᕕᓴᐃᖃᑦᑕᕈᓐᓇᕐᓂᖏᓐᓂᓘᓐᓃᑦ, ᑮᓇᐅᔭᓕᐅᕈᑎᒃᓴᖏᓐᓂᒃ ᐊᔪᓕᖅᑎᑦᑎᔪᓐᓇᕐᓂᕐᒧᑦ ᐊᒻᒪᓗ ᐱᒋᐊᓪᓚᒍᑕᐅᔪᓐ -
ᓇᕐᓂᖏᓐᓂᒃ ᓇᓕᖅᑲᒋᔭᐅᖏᓂᖅᓴᐅᓂᖏᓐᓂᒃ ᐃᓄᖁᑎᖏᑦ ᓄᓇᒥᓂ, ᐊᓯᒥᓄᑦ ᑲᓇᑕᐅᖃᑕᐅᔪᓄᑦ. ᓴᐳᓐᓂᐊᖅᑕᐅᓯ -
ᒪᔪᓐᓇᕐᓂᐊᕈᓂ ᐅᑭᐅᖅᑕᖅᑐᖅᐸᓯᖓ ᓯᕗᓪᓕᐅᔾᔭᐅᕆᐊᖃᖅᐳᑦ ᐲᔭᖅᑕᐅᔭᕆᐊᖃᕐᓂᖏᑦ ᐊᔪᕈᑕᐅᕙᒃᑐᑦ ᐋᓐᓂᐊᖃ -
ᙱᑦᑐᓕᕆᕕᒃᑯᑦ, ᐃᓕᓐᓂᐊᖅᑐᓕᕆᓂᒃᑯᑦ, ᐃᓄᓕᕆᔨᒃᑯᓪᓗ ᐱᔨᑦᑎᕋᐅᑎᒋᕙᒃᑕᖏᖕᓂᑦ ᐱᔾᔪᑕᐅᖃᑦᑕᕐᓂ ᖏᓐᓄᓪᓗ ᐊᒥᓱᓄᑦ 
ᐃᓚᒌᒃᑐᓄᒃ ᓄᒃᑎᕈᑕᐅᓕᖃᑦᑕᕐᓂᖅ ᐊᕕᒃᑐᖅᓯᒪᓂᕐᒥᓂᒃ ᐊᒻᒪᓗ ᐅᑎᕐᕕᐅᔪᓐᓃᖃᑦᑕᕐᓂᖏᓐᓄᑦ ᓄᓇᑐᖃᕐᒥᓄᑦ, ᐊᒻᒪᓗ 
ᐊᑐᓕᖅᑎᑦᑎᔭᕆᐊᖃᖅᓱᑎᒃ ᐊᑑᑎᖃᑦᑎᐊᕐᓂᖅᓴᓂᒃ ᐊᑐᐊᒐᓕᐊᕆᔭᐅᔪᓐᓇᖅᑐᓂᒃ ᒥᑭᒡᓕᕚᓪ ᓕᕈᑕᐅᓂᐊᖅᑐᓂᒃ 
ᑳᖃᑦᑕᕐᓂᖏᓐᓄᑦ ᐃᓄᖁᑎᖏᑦ ᐊᒻᒪᓗ ᐊᑭᑐᓗᐊᖃᑦᑕᕐᓂᖏᓐᓄᑦ ᑕᒫᓂ ᓂᐅᕕᐊᒃᓴᖏᑦ. ᐃᓱᒪᒋᔭᐅᒍᑎᒃ ᐊᑦᑕᕐᓇᖅᑐ -
ᒦᑦᑕᐃᓕᒪᓂᖅ ᐊᒻᒪᓗ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖅ ᐊᒥᓱᕈᕆᐊᖅᑕᐅᔭᕆᐊᖃᕐᓂᖏᑦ ᐅᓇᑕᖅᑐᒃᓴ ᖃᕐᓂᖏᓐᓂᒃ 
ᐊᕕᒃᑐᖅᓯᒪᓂᖓᓂ, ᑕᒪᐃᑦᑕᕆᐊᖃᒐᓗᐊᖅᓱᓂ, ᖃᓄᐃᓕᐅᕈᑎᐅᑐᐃᓐᓇᕐᒪᑕ ᐊᕙᓂᐊᓘᒃᑐᓂᒃ ᐊᑦᑕᓇᖅᑐᓂᒃ, ᑲᒪᒐᑎᑦ 
ᑕᒪᒃᑯᓂᖓ ᐃᓅᖁᑎᒌᒃᑐᓂ ᐊᒻᒪᓗ ᐱᖁᑎᕐᔪᐊᖃᙱᓗᐊᕐᓂᖏᓐᓂᑦ ᐊᔪᕈᑕᐅᕙᒃᑐᓂᑦ ᐊᒻᒪᓗ ᐅᓗᕆᐊᓇᕈᑕᐅᔪᓐᓇᖅᓱᑎᒃ 
ᑮᓇᐅᔭᓕᐅᕈᑎᒃᓴᖓᒍᑦ ᐱᕕᒃᓴᓕᐅᕈᑕᐅᔪᓐᓇᖅᑐᓂᒃ ᒐᕙᒪᒃᑯᓐᓄᑦ ᐊᐅᓚᑕᐅᓕᕈᓐᓇᕐᓂᖏᑦ ᑎᑭᑕᐅᖃᑦᑕᕈᓐᓇᕐᓂᖓᓄᑦ 
ᐅᑭᐅᖅᑕᖅᑐᖅᐸᓯᐅᓂᖅ.   

ᐃᓄᐃᑦ ᓄᓇᖓᑦ ᐃᓚᒋᔭᐅᓕᕆᐊᖃᕐᓂᖓ ᑲᓇᑕᒧᑦ: ᓴᐳᓐᓂᐊᖅᑕᐅᓯᒪᑦᑎᐊᕐᓂᖏᑦ ᐅᑭᐅᖅᑕᖅᑑᑉ ᑲᒪᒋᔭᐅᔭᕆᐊᓕᒃ 
ᐅᖓᑖᓂ ᑕᐅᑐᒐᖃᑐᐃᓐᓇᕐᓂᐅᑉ ᐱᕙᓪᓕᐊᖁᔨᓂᖅ ᐊᕕᒃᑐᖅᓯᒪᓂᖓᓂᒃ, ᐊᑐᓕᖅᑎᑦᑎᕙᓪᓕᐊᓂᕐᒧᓪᓗ ᐱᖁᑎᕐᔪᐊᒃᓴᖃ -
ᕆ ᐊ ᖃᕐᓂᖓᓂᒃ ᐊᒻᒪᓗ ᑮᓇᐅᔭᐅᓕᐅᕐᕕᒃᓴᑦᑎᐊᕆᐊᖃᕐᓂᖓᓂᒃ ᑕᐃᒫᑦᓴᐃᓇᖅ ᐱᕕᒃᓴᖃᖅᑎᒋᓗᑎᒃ ᐊᓯᒥᓄᑦ 
ᐱᐅᓯᕆᔭᐅᖄᓂᒃᑐᓂᒃ ᑲᓇᑕᒥᐅᓂ. ᑲᓇᑕ ᐊᒻᒪᓗ ᐃᓄᐃᑦ ᐱᖑᓐᓂᖅᑎᑦᑎᕙᓪᓕᐊᕆᐊᓖᑦ ᐊᖏᓂᖅᓴᓂᒃ ᑕᐅᑐᒐᕆᔭᐅᔪᓂᒃ 
ᕿᓚᒥᐊᓗᒃ ᐱᕙᓪᓕᐊᓕᖅᑎᓪᓗᒍ ᐃᓄᐃᑦ ᓄᓇᖓᓂ. ᑕᐃᒃᑯᐊ ᑕᐅᑐᒐᕆᔭᐅᓂᖏᑦ ᐊᐅᓚᑕᐅᔭᕆᐊᖃᖅᐳᑦ 
ᓴᙱᔪᒻᒪᕆᐊᓗᖕᓂᒃ ᑮᓇᐅᔭᓕᕆᓂᕐᒧᑦ ᐊᑐᐊᒐᓕᐅᖅᓯᒪᓗᑎᒃ ᑐᕌᖓᔪᓂᒃ ᐱᕙᓪᓕᐊᑎᑦᑎᓚᖓᓂᖅ ᐊᕕᒃᑐᖅᓯᒪᓂᖓᓂᒃ, 
ᑐᙵᕕᖃᙱᓂᖅᓴᐅᓗᑎᒃ ᐊᑐᓂ ᐱᓕᕆᐊᖑᓂᐊᓕᖅᑐᓂᒃ ᐱᕙᓪᓕᐊᑎᑕᐅᑐᐃᓇᖃᑦᑕᕐᓂᖏᓐᓂᒃ. ᒫᓐᓇᐅᔪᖅ ᒐᕙᒪᒃᑯᑦ 
ᐱᐅᓯᖃᕐᒪᑕ ᐊᑕᐅᓯᐅᓈᖅᑎᑦᑎᖃᑕᕐᓂᕐᒥᒃ ᐊᑭᓕᖅᑐᐃᖃᑦᑕᕐᓂᕐᒥᒃ ᐊᕕᒃᑐᖅᓯᒪᓂᖏᓐᓂ ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ 
ᒪᓕᒃᑐᓂᒃ, ᑕᐃᒪᐃᓂᖓᓄᑦ ᐃᓄᐃᑦ ᓄᓇᖏᓐᓂ ᐃᓚᓕᐅᑎᑦᑎᑕᐅᑦᑕᐃᓕᒪᔪᔮᕐᒪᑕ, ᒐᕙᒪᓕᕆᐅᖃᑕᐅᔪᓐᓇᕐᓂᖏᓄᓪᓗ ᐊᒻᒪᓗ 
ᑮᓇᐅᔭᓕᐅᕈᑎᒃᓴᖃᕈᓐᓇᕐᓂᖏᓐᓂᒃ ᐃᖕᒥᒎᖔᑎᑕᐅᓪᓗᑎᒃ, ᐃᓄᖁᑎᖏᓄᓪᓗ ᑕᒪᓐᓇ ᐊᒻᒪᓗ ᑮᓇᐅᔭᓕᐅᕐᕕᒃᓴ -
ᖃᒍᓐᓇᕐᓂᖏᓐᓄᑦ ᐊᔪᕈᑕᐅᖃᑦᑕᐃᓐᓇᖅᓱᑎᒃ. ᑲᓇᑕ ᐱᒋᐊᖅᑎᑦᑎᔭᕆᐊᖃᓕᖅᐳᖅ ᒫᓐᓇᐅᔪᖅ ᐸᕐᓇᐅᑎᓂᒃ ᓄᑖᓂᒃ 
ᐅᑭᐅᖅᑕᖅᑐᖅᐸᓯᒃᑖᕆᔭᐅᓂᐊᓕᖅᑐᒧᑦ, ᐃᓚᖃᕐᓗᑎᒃ ᓴᓇᕝᕕᐅᓂᖏᓐᓂ ᑕᕆᐅᕐᒥ ᐃᒪᒃᑯᑦ ᓇᐅᒃᑰᕐᕕᒃᓴᓂᒃ ᐊᓯᖏᓐᓂᓗ 
ᐃᑲᔫᑎᒃᓴᓂᒃ ᐱᖁᑎᕐᔪᐊᓕᐅᕐᓗᑎᒃ ᐊᑐᕐᓂᐊᖅᑐᓂᒃ ᐊᖅᑯᓯᕆᐊᑉ ᐃᑳᕆᐊᖅᑐᕐᕕᖓᓂ ᐱᑕᖃᕆᐊᖃᓪᓚᕆᓕᕐᒪᑦ 
ᐊᒥᓲᓂᖅᓵᓘᕙᓕᖅᑐᑦ ᐅᒥᐊᕐᔪᐊᖃᔅᓱᓂᖏᑦ ᑕᐅᕙᓂ.   

ᑮᓇᐅᔭᒃᑯᑦ ᐊᑭᓕᐅᑎᒃᓴᐃᑦ ᑐᕌᖓᓂᖏᑦ ᓇᖕᒥᓂᖅ ᐃᓄᖕᓄᑦ: ᑲᓇᑕᐅᑉ ᒐᕙᒪᒃᑯᖏᑦ ᐊᑯᓂᐊᓗᒃ ᑐᓂᓯᓯᒪᐃᓐᓇᕐᒪᑕ 
ᑲᒪᔨᐅᑎᑦᑎᓂᖅ ᐊᕕᒃᑐᖅᓯᒪᓂᖏᓐᓂ ᒐᕙᒪᐅᔪᓂᒃ ᐊᒻᒪᓗ ᐅᑭᐅᖅᑕᖅᑐᑉ ᐊᕕᒃᑐᖅᓯᒪᓂᖏᓐᓂ ᒐᕙᒪᐅᔪᓄᑦ 
ᐱᕙᓪᓕᑎᑦᑎᔪᓐᓇᕐᓂᕐᒥᒃ ᐅᑭᐅᖅᑕᖅᑐᖅᐸᓯᖓᓂᒃ. ᑕᒪᓐᓇ ᑕᐃᒫᒃ ᐋᖅᑭᐅᒪᓂᖓᓄᑦ ᐱᔾᔪᑕᐅᓯᒪᕗᖅ ᑲᓇᑕ 
ᕿᒪᐅᒪᔭᐅᓕᕐᓂᖅ ᐊᓯᖏᓐᓂᒃ ᓄᓇᕐᔪᐊᕐᒥ ᐅᑭᐅᖅᑕᖅᑐᖅᐸᓯᐅᓂᖏᓐᓂᒃ, ᐃᓄᐃᓪᓗ ᐊᑕᕐᓇᖅᑐᒦᑎᑕᐅᓪᓚᕆᒃᓱᑎᒃ 
ᓇᕐᕈᓇᖅᑎᑕᐅᓂᖅᓴᐅᕙᖕᓂᖏᓐᓄᑦ ᐃᓄᖁᑎᖏᑦ ᐊᒻᒪᓗ ᐃᓚᐅᑎᑕᐅᑦᑕᐃᓕᒪᕙᖕᓂᖏᓐᓄᑦ ᐃᖕᒥᒎᖔᑎᑕᐅᓗᑎᒃ. 
ᓇᖕᒥᓂᖅ ᐊᑭᓕᖅᑐᐃᕙᖕᓂᖏᑦ ᑮᓇᐅᔭᑎᒍᑦ ᐃᓄᐃᑦ ᓄᓇᑖᕈᑎᖏᓐᓂᒃ ᑲᑐᔾᔨᖃᑎᒌᖕᓂᒃ, ᓴᓇᔭᐅᓯᒪᓂᖏᓐᓄᓪᓗ ᓄᑖᑦ 
ᒪᓕᒐᓕᐊᑦ ᐊᒻᒪᓗ ᐊᑐᐊᒐᓕᐊᕆᔭᐅᔪᑦ ᐃᑲᔫᑕᐅᓂᖅᓴᐅᖃᑦᑕᖅᓯᒪᒧᑦ ᐃᓄᖕᓄᑦ ᐃᖕᒥᓂᒃ−ᐃᓱᒪᓕᐅᖅᑎᐅᔪᓐᓇᕐᓂᖏᓐᓄᑦ 
ᑕᒪᒃᑯᓂᐊ ᐱᔾᔪᑎᖃᖅᑐᓂᒃ ᐋᓐᓂᐊᖅᑐᓕᕆᓂᕐᒥᒃ, ᓂᕿᒃᓴᖃᑦᑎᐊᕆᐊᖃᕐᓂᖏᓐᓂᒃ ᐃᓄᖁᑎᖏᑦ, ᐊᒻᒪᓗ 
ᐃᒡᓗᓕᕆᓂᕐᒥᒃ, ᐋᖅᑭᐅᒪᑦᑎᐊᕐᓂᖅᐹᖑᕗᑦ ᐊᑑᑎᖃᕐᓂᖅᐹᖑᓪᓗᑎᒡᓗ ᐱᔾᔪᑕᐅᔪᓐᓇᕐᓂᖅ ᐱᐅᓯᒋᐊᖅᑕᐅᔪᓐᓇᕐᓂᖏᓐᓂ 
ᐊᔪᖅᓴᕈᓐᓃᕈᑕᐅᕚᓪᓕᕈᓐᓇᖅᑐᑦ ᐊᕕᒃᑐᖅᓯᒪᓂᖓᓂ ᒫᓐᓇᐅᓕᖅᑐᖅ ᐱᕙᓪᓕᐊᑐᐃᓐᓇᖅᑐᒥᒃ ᐊᑦᑕᕐᓇᖅᑐᒦᓕᕐᓂᖏᓐᓂᒃ 
ᐃᓄᖁᑎᖏᑦ. ᑎᑭᑕᐅᔪᓐᓇᕈᑎᒃ ᑕᒪᒃᑯᐊ ᑐᕌᒐᕆᔭᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓯᕗᓪᓕᐅᔾᔭᐅᔭᕆᐊᖃᖅᐳᑦ 
ᐃᓕᑕᕆᔭᐅᓗᑎᒡᓗ ᑮᓇᐅᔭᒃᓴᓂᒃᓯᔪᓐᓇᕐᓂᖏᑦ ᑲᓇᑕᐅᑉ ᒐᕙᒪᒃᑯᖏᑦ ᓴᙱᓂᖃᕐᓂᖅᓴᐅᕗᑦ ᓴᓂᐊᓂᒃ ᑲᓇᑕᐅᑉ 
ᐊᕕᒃᑐᖅᓯᒪᓂᖏᓐᓂ ᒐᕙᒪᐅᔪᓂᒃ ᐅᑭᐅᖅᑕᖅᑑᑉᓗ ᐊᕕᒃᑐᖅᓯᒪᓂᖏᓐᓂ ᒐᕙᒪᐅᔪᓂᒃ ᕿᓚᒥᐅᓂᖅᓴᒃᑯᑦ ᑲᒪᒋᔭᐅ -
ᓕᕈᓐᓇᕐᒪᑕ ᐊᓯᔾᔨᖅᑕᐅᕙᓪᓕᐊᕆᐊᓖᑦ ᑕᐃᒫᒃ. 

ᐃᓄᖕᓄᑦ ᑕᐅᑐᒐᕆᔭᐃᑦ ᐅᑭᐅᖅᑕᖅᑑᑉ ᐊᐅᓚᑕᐅᓂᖓᓄᑦ, ᐅᓗᕆᐊᓇᖅᑐᒦᑦᑕᐃᓕᒪᓂᖓᓄᑦ, ᓴᐳᓐᓂᐊᖅᑕᐅᕙᓐᓂᖕᒐᓄᓪᓗ 9

ᑲᓇᑕ ᐱᒋᐊᖅᑎᑦᑎᔭᕆᐊᖃᓕᖅᐳᖅ 
ᒫᓐᓇᐅᔪᖅ ᐸᕐᓇᐅᑎᓂᒃ ᓄᑖᓂᒃ 
ᐅᑭᐅᖅᑕᖅᑐᖅᐸᓯᒃᑖᕆᔭᐅᓂᐊᓕᖅᑐᒧᑦ, 
ᐃᓚᖃᕐᓗᑎᒃ ᓴᓇᕝᕕᐅᓂᖏᓐᓂ ᑕᕆᐅᕐᒥ 
ᐃᒪᒃᑯᑦ ᓇᐅᒃᑰᕐᕕᒃᓴᓂᒃ ᐊᓯᖏᓐᓂᓗ 
ᐃᑲᔫᑎᒃᓴᓂᒃ ᐱᖁᑎᕐᔪᐊᓕᐅᕐᓗᑎᒃ 
ᐊᑐᕐᓂᐊᖅᑐᓂᒃ ᐊᖅᑯᓯᕆᐊᑉ 
ᐃᑳᕆᐊᖅᑐᕐᕕᖓᓂ 



ᐅᔾᔨᖅᑐᑦᓯᐊᕐᓂᖅ ᓴᐳᓐᓂᐊᕈᑎᒃᓴᓄᑦ ᐱᖁᑎᕐᔪᐊᑦ ᐊᑭᓕᖅᑐᖅᑕᐅᓂᖏᑦ ᐃᑲᔪᕐᓂᖃᕐᓂᐊᖅᑐᑦ ᐃᓄᖕᓂᒃ:  
ᐅᑭᐅᖅᑕᖅᑐᖅᐸᓯᖕᒥ ᐱᖁᑎᕐᔪᐊᓕᕆᔨᑦ ᑲᓇᑕᒥ ᐊᖑᒪᙱᓚᑦ ᑕᒪᐃᓐᓂᑦᑎᐊᖅ ᓄᓇᕐᔪᐊᕐᒥᓂ ᐅᑭᐅᖅᑕᖅᑐᖅᐸᓯᖕᒥᐅ -
ᑕᐅᖃᑕᐅᓂᖏᓐᓂᒃ, ᑕᐃᒪᐃᓂᖓᓄᓪᓗ ᐊᕕᒃᑐᖅᓯᒪᓂᖓᓂ ᑮᓇᐅᔭᓕᐅᕈᑎᒃᓴᑎᒍᑦ ᐊᔪᖅᓴᖅᐳᑦ, ᐊᑐᓕᖅᑎᑕᐅᔪᓐᓇᐃ -
ᓕᖃᑦᑕᖅᓱᑎᒡᓗ. ᑲᓇᑕᐅᑉ ᓴᐳᓐᓂᐊᕈᑎᒃᓴᓂᒃ ᐊᑭᓕᐅᑎᒃᓴᖏᑦ ᐃᑲᔫᑕᐅᔭᕆᐊᖃᖅᐳᑦ ᐊᕕᒃᑐᖅᓯᒪᓂᖓᓂ 
ᐲᔭᖅᑕᐅᕙᓪᓕᐊᓗᑎᒃ ᐊᔪᕈᑕᐅᕙᒃᑐᑦ ᐱᖁᑎᕐᔪᐊᖃᙱᓗᐊᕐᓂᖏᓐᓄᑦ, ᐊᔾᔨᖃᙱᒪᑕ ᑕᒫᓂ ᐃᓄᐃᑦ ᓄᓇᖏᓐᓂ 
ᐊᓯᖏᓐᓂᓗ ᑲᓇᑕᒥᐅᖑᖃᑕᐅᔪᓂ, ᐱᔫᒥᓴᐅᑕᐅᓕᕈᓐᓇᖅᑐᓂᒃ ᐱᕈᖅᐸᓪᓕᐊᔪᓐᓇᕐᓂᖓᓄᑦ, ᐱᕙᓪᓕᐊᔪᓐᓇᕐᓂᖓᓄᓪᓗ 
ᐃᓄᖁᑎᕗᓪᓗ ᐊᖑᓇᓱᒍᓐᓇᕐᓂᖅᓴᐅᓂᐊᕐᒪᑕ ᐅᓗᕆᐊᓇᖅᑐᖃᙱᓂᕐᒥᒃ, ᓇᐅᑦᑎᖅᑐᐃᖃᑦᑕᕐᓗᑎᒡᓗ ᐊᕕᒃᑐᖅᓯᒪᓂ -
ᖏᓐᓂ, ᐊᒻᒪᓗ ᑲᒪᔨᐅᔪᓐᓇᕐᓗᑎᒃ ᕿᓂᖅᑕᐅᔭᕆᐊᓕᖕᓂᒃ, ᐃᑲᔪᕆᐊᖅᑕᐅᔭᕆᐊᓕᖕᓂᒡᓗ. ᑎᑭᑕᒃᓴᐅᕗᑦ ᑕᒪᒃᑯᐊ 
ᓯᕗᓪᓕᐅᔾᔭᐅᖁᔭᐅᓗᑎᒃ ᓄᑖᓂᒃ ᐊᒥᓱᓄᑦ ᐊᑑᑎᖃᕐᓂᐊᖅᑐᓂᒃ ᐱᖁᑎᕐᔪᐊᒃᓴᓂᒃ ᐃᓚᖃᖅᑐᓂᒃ ᐃᒡᓗᓕᕆᓂᕐᒥᒃ, ᓄᑖᒃ 
ᑐᓚᒃᑕᕐᕕᒃᓴᓂᒃ, ᓄᑖᓂᒃ ᑭᓴᖅᓯᒪᕝᕕᒃᓴᓂᒃ, ᖃᕆᑕᐅᔭᒃᑯᑦ ᓄᑖᓂᒃ ᐅᖓᓯᒃᑐᒃᑰᕈᑎᒃᓴᖏᓐᓂᒃ ᓴᓇᔭᐅᓂᖏᓐᓂᒃ, 
ᐊᑦᑕᑕᕐᕕᒃᓴᓂᒃ ᐱᓕᕆᕕᒃᓴᓂᒃ, ᐊᖅᑯᓯᐅᕈᑎᒃᓴᓂᒃ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᖅᑕᐅᓴᕋᐃᙱᑦᑐᓂᒃ 
ᒥᑦᑕᕐᕕᓕᐅᕐᓗᑎᒃ ᐊᒻᒪᓗ ᑕᕆᐅᕐᒥ ᐃᒪᒃᑯᑦ ᓇᐅᒃᑰᕐᕕᒃᓴᓕᐅᖅᓯᒪᓗᑎᒃ. ᐊᒥᓱᓄᑦ ᐊᑐᖅᑕᐅᖃᑦᑕᕈᓐᓇᖅᑐᑦ ᐱᖁᑎᕐᔪᐊᒃᓴᐃᑦ 
ᐱᑕᖃᕆᐊᖃᖅᐳᑦ ᐃᑲᔫᑕᐅᓂᕐᒧᑦ ᐊᑐᖅᑕᐅᖃᑦᑕᐃᓐᓇᕐᓂᐊᖅᑐᓂᒃ ᐊᒻᒪᓗ ᖃᓄᐃᖏᑦᑎᐊᖅᑐᓂᒃ ᓄᓇᓕᖕᓂᒃ ᐃᓄᐃᑦ 
ᓄᓇᖏᓐᓃᑦᑐᓂᒃ, ᐊᒻᒪᓗ ᓱᑲᓕᔪᒻᒪᕆᖕᓂᒃ ᐱᕙᓪᓕᐊᓂᖏᓐᓄᑦ ᓇᐅᑦᑎᖅᑑᑎᒃᓴᐃᑦ ᐊᑕᕐᓇᖅᑐᖃᕆᐊᖃᙱᓂᖏᓪᓗ 
ᑕᕆᐅᕐᒥ ᐃᒪᒃᑯᑦ ᓇᐅᒃᑰᕐᕕᒃᓴᓕᐊᑦ.   

ᒫᓐᓇᓵᖑᓂᖅᐹᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓴᐳᓐᓂᐊᕐᓂᕐᒧᑦ ᓄᓇᒥᓂᒃ ᐊᑐᐊᒐᖁᑎᖏᑦ ᓄᑖᕈᕆᐊᖅᑕᐅᓚᐅᖅᑐᑦ, 
ᑕᐃᔭᐅᔪᑦ ᐅᑭᐅᖅᑕᖅᑐᖅᐸᓯᒃ ᓴᙱᔪᖅ ᐃᓱᒪᖅᓱᕈᓇᖅᓱᓂᓗ, ᐱᓂᐊᕐᓂᖃᕈᑕᐅᓕᖅᑐᖅ ᓄᑖᕈᕆᐊᖅᑎᑦᑎᕙᓪᓕᐊᓂᖅ 
ᐅᑭᐅᖅᑕᖅᑐᒥᒃ ᖃᖓᑕᓲᒃᑯᑦ ᓴᐳᓐᓂᐊᖅᑎᕐᔪᐊᒃᑯᑦ ᓄᐊᕌᑦᑯᑦ ᓴᐳᓐᓂᐊᕈᑎᖏᓐᓂ ᐃᓕᑕᕆᔭᐅᓯᒪᓗᑎᒡᓗ 
ᐊᑭᓕᐅᑕᐅᔭᕆᐊᖃᕐᓂᖏᑦ ᐊᒥᓱᓄᑦ−ᐊᑑᑎᒃᓴᓖᑦ ᐱᖁᑎᕐᔪᐊᒃᓴᐃᑦ ᐅᑭᐅᖅᑕᖅᑐᒥ ᐱᑕᖃᕆᐊᓕᑦ ᐃᑲᔫᑕᐅᓂᕐᒧᑦ ᑲᓇᑕᐅᑉ 
ᐊᐅᓚᑦᑎᔨᐅᕕᒋᔭᖏᓐᓄᑦ ᓄᓇᖁᑎᒥᓂᒃ ᐊᒻᒪᓗ ᐅᓗᕆᐊᓇᖅᑐᖃᕐᕕᐅᔭᕆᐊᖃᙱᓂᖏᓐᓄᑦ. ᖁᕕᐊᓇᕋᓗᐊᖅᓱᑎᒃ ᑕᒪᒃᑯᐊ 
ᐱᒋᐊᖅᑎᑕᐅᓂᖏᑦ, ᐃᓱᒪᒋᔭᐅᓂᖏᑦ ᐊᒥᓱᓂᒃ−ᐊᑑᑎᒃᓴᓖᑦ ᐱᖁᑎᕐᔪᐊᒃᓴᐃᑦ ᑐᓴᒐᒃᓴᓕᐊᕆᔭᐅᓯᒪᒧᑦ ᐱᓂᐊᕐᓂᕋᖅ -
ᑕᐅᓯᒪᔪᓪᓗ ᓱᓕ ᐊᖏᒡᓕᒋᐊᖅᑕᐅᒃᑲᓐᓂᕆᐊᖃᖅᐳᑦ ᐱᓪᓚᕆᑦᑐᒃᑯᑦ ᐃᑲᔪᕐᓂᖃᕐᓂᐊᕈᑎᒃ ᐃᓄᐃᑦ ᓄᓇᓕᖏᓐᓂᒃ.   

ᖃᓄᖅᑑᕈᑕᐅᓂᖏᑦ ᑲᓇᑕᐅᑉ ᓯᓚᑖᓂᒥᐅᓄᑦ ᐸᒡᕕᒃᓴᖅᑕᐅᖃᑦᑕᕈᓐᓇᕐᓂᖏᑦ: ᑲᓇᑕᒥ ᐅᓗᕆᐊᓇᖅᑐᖃᕆᐊᖃᙱᓂᕐᒧᑦ 
ᐃᓱᒻᒥᖅᓴᐃᔨᑦ ᐱᔨᑦᑎᕋᐃᔨᖏᑦ ᐃᓂᖅᑎᕆᓚᐅᖅᐳᑦ ᐃᓄᐃᑦ ᓯᕗᓪᓕᖅᑎᖏᓐᓂᒃ 2023-ᖑᑎᓪᓗᒍ ᑎᑭᑕᐅᔪᓐᓇᕐ -
ᓂᖏᓐᓂᒃ ᑲᓇᑕᐅᑉ ᓯᓚᑖᓂᒃ ᓄᓇᓕᖕᓂᒃ ᐃᓂᓕᐅᕈᓐᓇᕐᓂᖏᓐᓂᒃ ᑲᓇᑕᒥᒃ ᓴᓇᔨᐅᔪᓐᓇᓂᕋᐃᓗᑎᒃ ᐃᖕᒥᓂᒃ 
ᐱᖁᑎᕐᔪᐊᖃᙱᓗᐊᕐᓂᖏᓐᓂᒃ ᐊᔪᖅᓴᕈᑕᐅᔪᓂᒃ ᐅᑭᐅᖅᑕᖅᑐᖅᐸᓯᖓᓂ, ᑕᐃᒪᐃᒃᑲᓗᐊᖅᑎᓪᓗᒋᓪᓗ ᑲᓇᑕ ᓱᓕ 
ᐱᔪᒪᓂᖃᙱᑐᖅ, ᑕᐅᑐᒐᖃᕋᑎᒡᓗ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᐊᔪᕈᑕᐅᓂᖏᑦ ᐱᑕᖃᕈᓐᓃᖅᑎᑕᐅᔪᓐᓇᕐᓂᖏᓐᓂᒃ, 
ᓲᕐᓗ ᒪᑯᓂᖓ ᓄᑕᓂᒃ ᒥᑦᑕᕐᕕᒃᑖᕆᐊᖃᕐᓂᖏᓐᓂᒃ, ᑐᓚᒃᑕᕐᕕᒃᓴᓂᒡᓗ ᐊᒻᒪᓗ ᑭᓴᕐᕕᒃᓴᓂᒃ ᐊᒻᒪᓗ ᓴᓇᔭᐅᔭᕆᐊᓕᖕᓂᒃ 
ᓄᑖᓂᒃ ᐊᖅᑯᑎᒃᓴᓂᒃ ᐊᒻᒪᓗ ᖃᕆᑕᐅᔭᒃᑯᑦ ᐅᖓᓯᒃᑐᒃᑰᕈᑎᒃᓴᖃᕆᐊᖃᕐᓂᖏᓐᓂᒃ. ᑕᐃᒪᐃᓂᖓᓄᑦ ᐃᓄᐃᑦ 
ᐊᑦᑕᕐᓇᖅᑐᒦᓪᓚᕆᒃᐳᑦ ᐊᑲᐅᖏᑦᑐᒻᒪᕆᖕᒦᒃᓱᑎᒡᓗ ᐊᖏᕈᑎᓕᐅᖅᑕᐃᓕᒪᖁᔭᐅᓪᓗᑎᒃ ᐅᕙᓗᓐᓃᑦ ᑐᑦᓯᕋᖅᑕᐃᓕ -
ᒪᖁᔭᐅᓪᓗᑎᒃ ᐃᑲᔪᖅᑕᐅᔾᔪᑎᒃᓴᓂᒃ ᑮᓇᐅᔭᒃᑯᑦ ᑲᓇᑕᒥᐅᑕᐅᖏᑦᑐᓂᒃ, ᑐᑭᓯᓇᒻᒪᕆᙱᑎᓪᓗᒋᑦ ᓱᓕ ᑲᓇᑕᐅᑉ 
ᖃᓄᖅᑑᕈᑎᒋᓂᐊᖅᑕᖏᑦ ᐱᖁᑎᖃᑦᑎᐊᖏᓗᐊᕐᓂᖏᑦ ᐅᑭᐅᖅᑕᖅᑐᖅᐸᓯᖓᓂ. ᐃᓄᖁᑎᕗᑦ ᐊᑐᖃᑦᑕᓕᕇᒃᐳᑦ 
ᖃᕆᑕᐅᔭᒃᑯᑦ ᐅᖓᓯᒃᑐᑰᕈᓐᓇᐅᑎᓂᒃ ᓲᕐᓗ ᐊᑐᖃᑦᑕᖅᓱᑎᒃ ᑕᒪᒃᑯᓂᖓ ᓇᖕᒥᓂᕆᔭᐅᔪᓂᒃ ᑕᐃᔭᐅᔪᓂᒃ Space X-ᒥᒃ 
ᐱᖁᑎᖏᓐᓂᒃ ᖃᕆᑕᐅᔭᒃᑯᑦ ᐅᖓᓯᒃᑐᒃᑰᕈᑎᖏᓐᓂᒃ ᔅᑖᓕᖕᑯᑦ −Starlink− ᓴᓇᓯᒪᔭᖏᓐᓂᒃ, ᑕᐃᒪᓕᖅᓱᑎᒃ 
ᑲᓇᑕᐅᑉ ᐊᑐᓕᖅᑎᑦᑎᔪᒪᖏᓂᖏᓐᓂᒃ ᑕᐅᑐᒐᕆᔭᐅᔪᓂᒃ ᐱᐅᓯᒋᐊᕈᑎᒃᓴᓂᒃ ᐅᖓᓯᒃᑐᒃᑰᕈᑎᓂᒃᓯᔪᓐᓇᕐᓂᕐᒥᓂᒃ 
ᖃᕆᑕᐅᔭᒃᑯᑦ ᐊᑐᖅᑕᐅᔪᓐᓇᖅᑐᓂᒃ ᐃᓄᐃᑦ ᓄᓇᖏᓐᓂ. ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᖃᕆᐊᓖᑦ ᐃᓄᖕᓂᒃ 
ᐅᔾᔨᖅᑐᑦᑎᓯᐊᕐᓂᕐᒧᑦ ᑎᒍᒥᐊᖅᑐᑑᔭᕆᐊᖃᙱᓂᖏᓐᓂᒃ ᐊᒃᓱᕈᓐᓇᖅᑐᓂᒃ ᑲᑕᒍᑕᐅᕙᓪᓕᐊᓕᕈᓐᓇᖅᑐᓂᒃ ᐃᓚᒌᒍ -
ᑎᖏᓐᓂᒃ ᒐᕙᒪᒃᑯᑦ ᐃᑲᔪᕈᓐᓇᖅᑐᓂᒃ ᑮᓇᐅᔭᓕᐅᕐᕕᒃᓴᖏᓐᓂᒃ ᐱᕙᓪᓕᐊᑎᑦᑎᔪᓐᓇᕐᓂᖅ.  

ᐃᓄᐃᑦ ᐊᑦᑕᕐᓇᖅᑐᒦᓪᓚᕆᒃᐳᑦ 
ᐊᑲᐅᖏᑦᑐᒻᒪᕆᖕᒦᒃᓱᑎᒡᓗ 

ᐊᖏᕈᑎᓕᐅᖅᑕᐃᓕᒪᖁᔭᐅᓪᓗᑎᒃ 
ᐅᕙᓗᓐᓃᑦ ᑐᑦᓯᕋᖅᑕᐃᓕᒪᖁᔭᐅᓪᓗᑎᒃ 

ᐃᑲᔪᖅᑕᐅᔾᔪᑎᒃᓴᓂᒃ ᑮᓇᐅᔭᒃᑯᑦ 
ᑲᓇᑕᒥᐅᑕᐅᖏᑦᑐᓂᒃ, 

ᑐᑭᓯᓇᒻᒪᕆᙱᑎᓪᓗᒋᑦ ᓱᓕ ᑲᓇᑕᐅᑉ 
ᖃᓄᖅᑑᕈᑎᒋᓂᐊᖅᑕᖏᑦ 

ᐱᖁᑎᖃᑦᑎᐊᖏᓗᐊᕐᓂᖏᑦ 
ᐅᑭᐅᖅᑕᖅᑐᖅᐸᓯᖓᓂ. 



ᑎᑎᕋᕐᕕᒃ

